
Seoladh Éire Dhomhanda 2025 sa bhliain 2018 leis an 
aidhm raon agus tionchar lorg domhanda na hÉireann 
a dhúbailt le linn na tréimhse go 2025. Tá sé ar an 
athnuachan agus méadú is uaillmhianaí ar tugadh faoi 
riamh maidir le láithreacht dhomhanda na hÉireann i 
ndáil le taidhleoireacht, cultúr, gnó, cúnamh thar lear, 
turasóireacht agus trádáil.

Foilsíodh an chéad tuarascáil ar dhul chun cinn faoi Éire 
Dhomhanda 2025 sa bhliain 2019 inar tarraingíodh 
aird ar réimse éachtaí a baineadh amach le linn na chéad 
bhliana dá cur i bhfeidhm:

• Osclaíodh ambasáidí nua in Wellington, Bogotá, 
Amman, Monrovia agus Santiago de Chile. 

• Osclaíodh Ard-Chonsalachtaí in Vancouver, Mumbai 
agus Cardiff. 

• Foilsíodh Domhan Níos Fearr – Beartas nua na 
hÉireann um Fhorbairt Idirnáisiúnta. 

• Ceapadh baill foirne bhreise agus osclaíodh oifigí nua 
ar fud líonraí domhanda Bord Bia, IDA Ireland agus 
Fiontraíocht Éireann.

• Ceapadh cúigear Ambasadóirí Cultúir ardphróifíle. 
Cuireadh 62 misean faoi stiúir Aire i gcrích agus 

• Seoladh straitéis an Rialtais maidir le Rannpháirtíocht 
le SAM agus Ceanada. 

• Glacadh Éire isteach mar Bhreathnóirí in Organisation 
internationale de la francophonie (OIF).

Faoin gClár Rialtais, Ár dTodhchaí le Chéile, thug an Rialtas 
gealltanas cur i bhfeidhm na straitéise a choinneáil ag 
dul agus a athnuachan – d’fhonn leasanna na hÉireann 
ar an stáitse domhanda a fheabhsú agus luachanna 
daonlathacha a chur chun cinn ar fud an domhain.

Trí Éire Dhomhanda 2025, tacaítear le hiarrachtaí margaí 
onnmhairíochta, infheistíocht isteach agus turasóireacht 
a mhéadú agus a éagsúlú, agus ag an am céanna, cinnte 
a dhéanamh de go bhfuil an tír i riocht maith chun na 
comhaontais a fhorbairt atá riachtanach d’fhonn a 
leasanna a chur chun cinn i dtírdhreach geopholaitiúil a 
bhíonn ag athrú de shíor.

Trí Éire Dhomhanda, cuirtear lenár gcumas, ag leibhéal 
domhanda, labhairt ar son ár gcuspóirí beartas eachtrach 
agus iad a bhaint amach, lena n-áirítear forbairt 
idirnáisiúnta, síocháin, dí-armáil agus slándáil, agus ag an 
am céanna, caidreamh na hÉireann leis an diaspóra 70 
milliún duine a neartú agus ár gcultúr agus oidhreacht 
shaibhir a chur ar fáil do lucht spéise níos leithne. 

Tírdhreach Domhanda Nua

Seoladh Éire Dhomhanda 2025 trí bliana ó shin, mar 
fhreagra ar an tírdhreach domhanda a bheith ag athrú.

Tá teicneolaíocht ina cúis le hathrú níos sciobtha fós a 
bheith ag teacht ar an mbealach ina mbíonn daoine ag 
idirghníomhú agus ag dul i mbun gnó ar fud an domhain. 
Tá athrú geilleagrach polaitiúil tarlaithe i dtreo margaí 
nua agus margaí atá ag teacht chun cinn.  Tá gá níos mó 
ná riamh ag tíortha oibriú lena chéile chun dul i ngleic 
le dúshláin choiteanna, lena n-áirítear athrú aeráide, 
imirce agus sceimhlitheoireacht. Tá na hathruithe seo 
ag tarlú le linn tréimhse ina bhfuil eagraíochtaí agus 
struchtúir choiteanna idirnáisiúnta faoi bhrú agus ina 
bhfuil neamhchinnteacht níos mó i gceist sa timpeallacht 
trádála idirnáisiúnta.    

Níos gaire don bhaile, agus an Breatimeacht ag 
teannadh linn, ba léir go dtiocfadh athrú nach beag ar 
an gcaidreamh atá againn leis an gcomharsa is cóngaraí 
dúinn.  Chomh maith leis sin, níor mhór ár n-áit laistigh 
den AE gan an RA a bheith ann a athchalabrú le bheith 
ina léiriú ar an bhfírinne nua seo. Níor mhór dúinn a 
chinntiú go mbeadh dlúthchaidreamh láidir againn i 
gcónaí sa todhchaí. Níor mhór dúinn tacú lenár bhfiontair 
chun éagsúlú a dhéanamh i margaí nua. Níor mhór dúinn 
freisin oibriú níos crua chun an leas is mó agus is féidir 
a bhaint as na tairbhí a bhaineann lenár n-áit san AE, 
agus muid ag glacadh páirte ann chun Eoraip atá láidir, 
athléimneach agus sheachtrach a mhúnlú.  

Trí Éire Dhomhanda 2025, leagadh treo amach dúinn le 
bheith níos gníomhaí i rannpháirtíocht idirnáisiúnta, i 
ndáil le taidhleoireacht, cultúr, gnó, cúnamh thar lear, 
turasóireacht agus trádáil.

Ar ndóigh, ba é an fhorbairt ba shuntasaí a tharla ó 
seoladh Éire Dhomhanda 2025 ná teacht na paindéime 
Covid-19 agus an tionchar ollmhór a bhí aici sin ar shaol 
daoine agus ar gheilleagair ar fud na cruinne.  Bhí sé 
ina léiriú freisin go dteastaíonn dea-rialachas sa bhaile 
maidir le dúshláin den scála seo ach go dteastaíonn 
comhoibriú domhanda freisin.  

“Caithfidh Éire a bheith 

uaillmhianach, infheicthe agus 

gníomhach i gcur chun cinn 

leasanna ár náisiúin ar an stáitse 

idirnáisiúnta. Ag féachaint 

ar na hacmhainní atá ar fáil, 

beidh sé mar aidhm againn 

Éire Dhomhanda 2025 a chur i 

bhfeidhm agus an uaillmhian 

atá aige an lorg domhanda a 

dhúbailt.”

- Ár dTodhchaí le Chéile (2020)

Ní féidir na tionchair ar fad atá ag Covid-19 ó thaobh 
an gheilleagair agus na sochaí de a dhéanamh amach 
go fóill, ná cé na héifeachtaí a mbeidh na tionchair ab 
fhaide agus ba mhó acu. Ar an gcaoi chéanna go raibh 
na chéad trí bliana de Éire Dhomhanda 2025 ina dtriail 
ar acmhainneacht, ar sholúbthacht agus ar uaillmhian 
na tíre, beidh trialacha agus dúshláin eile ag baint leis 
na chéad trí bliana eile go 2025 agus muid ag oibriú 
chun teacht chugainn féin agus atógáil a dhéanamh 
nuair a bheidh an phaindéim curtha faoi smacht.   

Cur Isteach, Mianach agus Dul Chun Cinn

Bhí tionchar ag Covid-19 ar gach réimse den saol, cur 
i bhfeidhm Straitéis Éire Dhomhanda 2025 san áireamh. 
Cuireadh isteach ar thaisteal agus ar shlabhraí 
soláthair idirnáisiúnta. Coinníodh daoine óna chéile. 
Atreoraíodh príomhchúram agus acmhainní ar obair 
bhunriachtanach chun an ghéarchéim a bhainistiú 
agus a mhaolú.

Imríodh tionchar ar earnálacha agus réimsí beartais 
éagsúla ar bhealaí éagsúla, imríodh tionchar mór ar 
chuid acu agus imríodh tionchar níos lú ar chuid eile.

Bhí tionchar Covid-19 ar thaisteal agus ar 
thurasóireacht ar fud na cruinne, mar shampla, ina 
thionchar ollmhór agus láithreach, a raibh iarmhairtí 
gan fasach agus an-dáiríre ag baint leis d’earnáil 
turasóireachta agus fáilteachais oileán na hÉireann. 
In 2019, cuireadh ioncam €5.9 billiún ar fáil don 
gheilleagar ó thuaidh agus ó dheas mar gheall ar 
thurasóireacht thar lear, agus thart ar 325,000 
duine fostaithe i dturasóireacht ar fud an oileáin. Ó 
mhí Márta 2020 i leith, bhí fíorbheagán cuairteoirí 
idirnáisiúnta againn. Cuireadh isteach go mór ar 
eitlíocht agus ar oideachas idirnáisiúnta freisin.

Mar sin féin, in ainneoin an tionchair gan fasach mar 
gheall ar Covid-19, bhíothas in ann dul chun cinn a 
dhéanamh i roinnt réimsí. Tugadh idirbheartaíocht 
maidir leis an mBreatimeacht chun críche ar 
bhealach inar baineadh amach príomhspriocanna na 
hÉireann. D’éirigh lenár bhfeachtas Éire a thoghadh 
ar Chomhairle Slándála na Náisiún Aontaithe agus 
ghlacamar ár suíochán an 1 Eanáir 2021. Chomh 
maith leis sin, bhíomar in ann ár lorg a mhéadú 
i roinnt margaí barrthábhachtacha – agus oifigí 
nua, baill foirne nua agus bealaí trádála nua á 
mbunú ar láithreacha barrthábhachtacha dár misin 
taidhleoireachta agus oifigí ionadaíocha maidir le 
fiontraíocht.    

Tá an leathnú idirnáisiúnta seo á thacú le straitéisí 
réigiúnacha nua don Afraic agus do Réigiún an Aigéin 
Chiúin agus na hÁise, agus le straitéisí nua chun tacú 
lenár n-iarrachtaí forbartha idirnáisiúnta agus ár 
bpobal diaspóra. 

Tá taifead gan bhriseadh á choinneáil ag Éirinn 
maidir le rannpháirtíocht i misin síochánaíochta 
na Náisiún Aontaithe, agus dul i gcomhpháirtíocht 
le contrapháirteanna Eorpacha chun oiliúint agus 
saineolas ár bhFórsaí Cosanta a roinnt.

Mar gheall ar an bpaindéim, níor mhór dúinn bealaí 
nua agus nuálacha a aimsiú chun dul i dteagmháil 
leis an domhan. Le bliain anuas, bhain ealaíontóirí 
na hÉireann níos mó ná 13 milliún breathnóir amach 
agus d’fhéach an Rialtas le bealaí nua a aimsiú lenár 
n-ealaíona agus cultúr a roinnt go domhanda in 
éagmais taistil idirnáisiúnta. 

Tá misin trádála anois á reáchtáil ar líne de réir mar a 
leanann gníomhaireachtaí fiontraíochta na hÉireann 
le hiarrachtaí chun dlús a chur le héagsúlú margaí 
onnmhairíochta agus margaí foinse FDI. 

Athbhreithniú a dhéanamh ar Éire 

Dhomhanda 2025 

Níl a fhios againn fós cén tionchar iomlán deiridh a 
bheidh ag an bpaindéim ar fud na n-earnálacha. Sa chaoi 
chéanna go raibh deacrachtaí níos mó i gceist i gcás 
roinnt earnálacha ná earnálacha eile, is féidir a bheith 
ag súil go mbeidh téarnamh níos sciobtha i roinnt réimsí 
agus nach mbeidh sé chomh casta le réimsí eile.

Chomh maith leis sin, tá an cruth deiridh a bheidh ar 
an mBreatimeacht ar eolas againn anois. D’fhág an 
RA an AE agus tháinig an idirthréimhse chun deiridh 
inar cuireadh rialacha an Aontais Chustaim agus an 
Mhargaidh Aonair i bhfeidhm an 31 Nollaig 2020.

Cé gur baineadh amach príomhchuspóirí 
idirbheartaíochta na hÉireann san idirbheartaíocht 
idir an AE agus an RA – an próiseas síochána a chosaint 
agus teorainn chrua a sheachaint; agus caidreamh 
trádála a bhaint amach gan taraifí ná cuótaí a bheith 
i gceist i ndáil le hearraí –  ar ndóigh, mar gheall ar an 
mBreatimeacht, tá caidreamh trádála nua ann idir an 
AE agus an RA nach bhfuil na buntáistí céanna ag baint 
leis. Tá dúshláin ag baint leis do ghnóthaí na hÉireann 
a oibríonn san RA, chuig an RA nó tríd an RA, a thitfidh 
amach sa tréimhse atá amach romhainn.

Tharla forbairtí polaitíochta ar fud an domhain freisin, a 
imreoidh tionchar ar an domhan ina mairimid, an rialtas 
nua i SAM san áireamh. Is é deireadh na bliana 2021 an 
pointe leath bealaigh i saolré straitéis Éire Dhomhanda. 
Is tráthúil agus is cuí dá bharr sin machnamh a 
dhéanamh ar an méid atá bainte amach; treochtaí 
agus forbairtí domhanda a mheas, agus athbhreithniú 
a dhéanamh ar an Straitéis lena chinntiú go mbeidh ár 
spriocanna agus cuspóirí don tréimhse 2025 ábhartha, 
cuí, agus oiriúnach don fheidhm i gcónaí.   

1.1 Príomhdhul chun cinn i leith Eochairthosaíochtaí
Áirítear le forbairtí ón tuarascáil deiridh ar dhul chun cinn maidir le hÉire Dhomhanda 2025: 

Cuspóir faoi 2025 Príomhdhul chun cinn Iúil 2019-Nollaig 2020

26 misean taidhleoireachta nua ar a laghad a oscailt Consalachtaí nua in Frankfurt agus Los Angeles. Oscailtí 

beartaithe in Mainile, Rabat agus Cív curtha siar go dtí 2021 mar 

gheall ar an bpaindéim. 

Tionchar níos mó a chinntiú maidir le treo an AE sa todhchaí a 

mhúnlú 

Aire Airgeadais na hÉireann tofa ina Uachtarán ar an nGrúpa 

Euro. In 2020, d’éirigh le hÉirinn oibriú laistigh den AE chun 

tacaíocht a bhailiú do phacáiste fioscach uaillmhianach chun tacú 

le téarnamh geilleagrach na hEorpa.

Tacaíocht i measc ár gcomhpháirtithe idirnáisiúnta a 

choinneáil maidir leis na cúiseanna imní ar leith atá ag Éirinn 

maidir leis an idirbheartaíocht i ndáil leis an mBreatimeacht

Comhaontú um Thrádáil & Chomhoibriú agus an Comhaontú 

um Tharraingt Siar idir an AE agus an RA. Príomhchuspóirí na 

hÉireann bainte amach: Comhaontú Aoine an Chéasta a chosaint, 

agus teorainn chrua a sheachaint; an Margadh Aonair a chosaint 

agus áit na hÉireann sa mhargadh sin a chosaint; agus a laghad cur 

isteach agus is féidir ar thrádáil a chinntiú, lena n-áirítear trádáil 

saor ó tharaifí agus cuótaí. 

Dlús a chur le margaí onnmhairíochta a éagsúlú Aire Stáit ceaptha ar a bhfuil freagracht faoi leith maidir le Margaí 

Nua a Fhorbairt. 

Sainaitheantas físeach i ndáil le misin na hÉireann a 

bharrfheabhsú

Gach láithreán gréasáin misin cuíchóirithe chun sainaitheantas 

físeach Rialtas na hÉireann a léiriú. 

Luachanna agus beartais eachtracha aitheanta na hÉireann a 

chur chun cinn

Éire tofa chuig Comhairle Slándála na Náisiún Aontaithe don 

téarma 2021-2022.

Straitéis um chumarsáid dhomhanda a chur i bhfeidhm Ireland.ie seolta mar ‘Áras na hÉireann Digiteach’ uile-rialtais, 

agus straitéis cumarsáide Phíolótach chomhtháite seolta le linn 

Chorn an Domhain sa Rugbaí sa tSeapáin 2019. 

Múnla feabhsaithe chun Áras na hÉireann a fhorbairt Leagan amach do Áras na hÉireann Tóiceo nua roghnaithe. 20 

misean ag feidhmiú faoin múnla Áras na hÉireann.  

Líon na dtíortha agus láithreán do Thionscnamh Glasaithe 

Lá Fhéile Pádraig a dhúbailt ó 45 go 90 agus ó 300 go 600 faoi 

seach

Ghlac 430 láithreán in 59 tír páirt i dtionscadal Glasaithe 

Domhanda 2020 Thurasóireacht Éireann. 

Éire Dhomhanda le bheith solúbtha agus fuinniúil chun 

gníomhú i leith forbairtí intíre agus idirnáisiúnta araon 

Trí Fhoireann na hÉireann thar lear agus trí pheirspictíocht 

dhomhanda sa bhaile, bhí Éire in ann dul in oiriúint agus gníomhú 

go solúbtha agus go tapa le linn na paindéime trí mhisin trádála 

fhíorúla; soláthar idirnáisiúnta; saoránaigh/oibrithe cúraim sláinte 

a aistíriú.

Gníomhaíochtaí atá tacaithe ag Cultúr Éireann a leathnú go 

hidirnáisiúnta

Bhain imeachtaí cultúir ar líne sa bhliain 2020 níos mó ná 13 

milliún breathnóir amach 

Tacaíocht a thabhairt d’Ionaid Ealaíon na hÉireann i Nua-

Eabhrac, Páras agus Londain

€6.3 milliún agus £1 milliún deonta d’Ionaid Ealaíon na hÉireann i 

Nua-Eabhrac agus i Londain faoi seach.

Sainoifigigh Chultúir a cheapadh i seacht láithreán tosaíochta 

ar a laghad ar fud an domhain

Na chéad cheapacháin déanta i Nua-Eabhrac, Londain agus 

Beirlín

Dlús a chur le dul chun cinn i dtreo na sprice ina mbeadh 

mic léinn idirnáisiúnta ar 15% den daonra iomlán mac léinn 

lánaimseartha 

Is ionann mic léinn idirnáisiúnta agus 14% den daonra mac léinn.

Sonraíochtaí curaclaim a thabhairt isteach do Mhandairínis, 

Polainnis, Liotuáinis agus Portaingéilis don Ardteistiméireacht 

Na sonraíochtaí don Ardteistiméireacht do Mhandairínis, 

Liotuáinis, Polainnis agus Portaingéilis foilsithe.  

Straitéis diaspóra nua a sheoladh Straitéis Diaspóra na hÉireann 2020–2025 seolta i mí na Samhna 

2020.

Iúil
2019

2020 Ean

MF
Consalacht Los Angeles oscailte

Straitéis na hÁise-An Aigéin Chiúin Seolta

Straitéis Réigiúnach don Afraic seolta

Straitéis Cumarsáide Phíolótach  
Chomhtháite CDR sa tSeapáin

Consalacht Frankfurt oscailte

430 láithreán rannpháirteach i nGlasú  
Domhanda do Lá Fhéile Pádraig

Éire tofa chuig Comhairle Slándála na Náisiún 
Aontaithe

Aire Airgeadais na hÉireann tofa ina 
Uachtarán ar an nGrúpa Euro

Dearadh d’Áras na hÉireann Tóiceo  
roghnaithe

Straitéis Diaspóra Nua Seolta

Sainoifigigh Chultúir ceapaithe i Nua-
Eabhrac & Londain

Comhaontú um Thrádáil & Chomhoibriú 
AE-RA

Már

Lún

Fea

DF

Aib

Sam

Bea

Nol

Meith

Iúil

Lún

MF

DF

Sam

Nol

1.1.1 CÁS-STAIDÉAR 

Forléargas ar fhreagra na hÉireann i leith Covid-19
Tháinig an luach breise a bhaineann le Foireann na 
hÉireann thar lear agus peirspictíocht dhomhanda sa 
bhaile chun cinn go mór maidir le freagra a thabhairt 
ar an bpaindéim Covid-19 le linn 2020. Nuair a tháinig 
an phaindéim ar an bhfód anuraidh, tháinig dúshláin 
gan choinne chun cinn, ní hamháin do gach duine 
ar oileán na hÉireann ach do na hÉireannaigh thar 
lear freisin. Ghníomhaigh an Rialtas go mear agus go 
héifeachtach. 

Trínár líonra Ambasáidí agus Consalachtaí thar 
lear, agus trínár bhfoirne i mBaile Átha Cliath, 
agus trí oibriú leis an AE, leis an mBreatain agus 
le comhpháirtithe eile atá ar aon intinn linn, 
d’eagraíomar eitiltí aistírithe, rinneamar éascaíocht ar 
fhilleadh sábháilte breis agus 8,000 dár saoránaigh, 
chuireamar línte cabhrach tacaíochta ar bun agus 
méadaíodh ár gcláir tacaíochta d’imircigh chun cuidiú 
le himircigh as Éirinn sna háiteanna ina maireann 
siad – rud a chinntigh gur tugadh aire dár saoránaigh 
thar lear, agus dár saoránaigh sa bhaile freisin. Bhí 
pearsanra liachta as Éirinn a bhí i mbun oibre thar lear 
i measc na mílte duine a aistíríodh, le cúnamh ónár 
líonra consalachta, ionas go bhféadfaidís cuidiú freisin 
leis an troid in aghaidh Covid-19 anseo.

Le linn laethanta tosaigh na paindéime, ba dhúshlán 
láithreach agus suntasach do fhreagra na hÉireann i 
leith Covid-19 an t-éileamh a bhí ar threalamh sláinte 
go domhanda. Thacaigh Foireann Éireann le FnaSS 
chun cuidiú le trealamh bunriachtanach a fháil ar nós 
Trealamh Cosanta Pearsanta (PPE), trealamh tástála, 
agus aerálaithe a fháil, trí chomhoibriú idir IDA Ireland, 
an Roinn Gnóthaí Eachtracha agus a líonra misin thar 
lear. D’oibrigh Ambasáidí agus Gníomhaireachtaí 
Stáit i ndlúthchomhar ar an talamh thar lear trí leas a 
bhaint as a líonra teagmhálacha agus a saineolas ar an 
margadh áitiúil chun tacú le soláthar agus seachadadh 
rathúil i margadh domhanda an-iomaíoch agus casta.

Ní raibh ár n-áit san Eoraip níos tábhachtaí riamh ná 
mar atá faoi láthair le linn géarchéim dhomhanda. 
Tá pacáiste téarnaimh buiséid €1.8 trilliún a 
comhaontaíodh i mí Iúil 2020 ina léiriú ar gharsprioc 
nua agus tábhachtach i ndlúthpháirtíocht an AE. Tá an 
pacáiste téarnaimh ina theachtaireacht, sna hamanna 
is deacra, gur féidir le ceannairí an AE oibriú le chéile 
chun comhréiteach a aimsiú atá chun leasa saoránach. 

Chomh maith leis sin, d’oibríomar lenár 
gcontrapháirteanna Eorpacha chun córas a chur ar 
bun maidir le taisteal idirnáisiúnta agus a chinntiú 
gur féidir leanúint de shreabhadh earraí thar 
teorainneacha a chinntiú, ar rud é atá ríthábhachtach.  

Thacaíomar le straitéis vacsaínithe Eorpach chun 
dlús a chur le vacsaíní a fhorbairt, a mhonarú agus 
a úsáid, agus táimid ag baint leas as sin. Tá sé ina 
phríomhthosaíocht sa bhliain 2021 dlús a chur le 
vacsaíní a tháirgeadh agus a chur ar fáil. Chomh 
maith leis sin, táimid ag déanamh ár gcion sa tSaoráid 
COVAX maidir le rochtain chothrom ar vacsaíní 
inacmhainne. Is léir, maidir le Covid-19, nach bhfuil 
aon duine slán go dtí go mbeidh gach duine slán.

Chuir líonra Ambasáidí an Rialtais tuairisciú rialta 
agus mionsonraithe ar fáil le linn na géarchéime, ag 
tuairisciú ar dhul chun cinn maidir leis an bpaindéim, ar 
an gcomhthéacs sóisialta agus geilleagrach domhanda i 
gcoitinne, agus ar shamplaí den dea-chleachtas ar bhonn 
idirnáisiúnta d’fhonn freagra na hÉireann a fheabhsú 
maidir leis an tsláinte phoiblí. Tá an obair sin ar bun fós, de 
réir mar atá ár líonra Ambasáidí ag tuairisciú go laethúil 
ar rolladh amach na vacsaíne, ar bhearta téarnaimh don 
gheilleagar agus ag nascadh ár saineolaithe sláinte poiblí 
lena gcontrapháirteanna domhanda.

De réir mar a laghdaítear srianta agus de réir mar 
a leantar ar aghaidh le rolladh amach na vacsaíne, 
gheobhaimid gnéithe den mhodh maireachtála a bhí 
againn roimhe seo ar ais agus féachfaimid le téarnamh 
geilleagrach a spreagadh. Chomh maith leis sin, 
d’fhéach an Rialtas seo lenár modhanna oibre a oiriúnú 
d’fhonn acmhainneacht a chinntiú san fhadtréimhse. 
Leanadh de mhisin trádála faoi stiúir Aire – ach iad a 
bheith aistrithe ar líne. Is féidir le cuideachtaí iasachta 
atá ag iarraidh infheistíocht a dhéanamh in Éirinn agus 
cuideachtaí as Éirinn atá ag iarraidh onnmhairiú thar 
lear buntáiste a bhaint as na nuálaíochtaí éagsúla a 
thug gníomhaireachtaí Stáit isteach chun éascaíocht a 
dhéanamh ar a ngnó go fíorúil.

Ní féidir téarnamh a bheith bunaithe ar thrádáil agus 
infheistíocht amháin. Tá na healaíona agus cultúr i 
gcroílár gheilleagar na hÉireann agus d’fhéach an 
Rialtas le cinnte a dhéanamh de go mairfidís, trí 
mhaoiniú agus ardáin a chur ar fáil lenár gcultúr agus 
oidhreacht a roinnt ar líne leis na milliún duine sa 
bhaile agus thar lear.

Mhol an Eagraíocht Dhomhanda Sláinte do gach tír 
ullmhú do phaindéim amach anseo, agus luadh nach 
mbeidh an ceann seo ar an gceann deiridh. Beidh 
na ceachtanna a d’fhoghlaimíomar agus an taithí a 
fuair Foireann na hÉireann maidir le gníomhú i leith 
na géarchéime seo mar chuidiú agus mar fhóirithint 
againn sa todhchaí.  

Is féidir tuilleadh sonraí maidir leis an taithí seo a fháil 
sa chuid eile den tuarascáil seo. 

2.1 Láithreacht Fhoireann Éireann thar lear a neartú 
Aithníodh in Éire Dhomhanda 2025 roinnt spriocanna tosaíochta maidir le láithreacht Fhoireann na hÉireann 
thar lear a neartú, lena n-áirítear an líonra misean taidhleoireachta a leathnú; misean reatha a neartú; 
ceannródaíocht a dhéanamh ar mhúnla nua “Áras na hÉireann”; oifigí fiontraíochta nua a oscailt; agus ataiséanna 
saineolaíocha a cheapadh chuig láithreacha barrthábhachtacha ar fud an domhain.

Beidh an leathnú seo ina chuidiú dúinn maidir lenár spriocanna a bhaint amach, lena n-áirítear tionchar 
leanúnach a chinntiú i ndáil le treo an AE sa todhchaí a mhúnlú; ár leasanna a chosaint i ndiaidh an 
Bhreatimeachta, agus ár gcaidreamh déthaobhach leis an RA a láidriú ag an am céanna; éagsúlú i sreafaí 
trádála agus infheistíochta a mhéadú; agus leasanna geilleagracha agus trádála na hÉireann i gcomhthéacsanna 
déthaobhacha agus iltaobhacha a chur chun cinn.

Ár Misin Taidhleoireachta a Leathnú

Le linn shaolré Éire Dhomhanda, osclóidh an Rialtas 26 
misean taidhleoireachta ar a laghad. Sa chéad bhliain 
den straitéis Éire Dhomhanda, d’osclaíomar Ambasáidí 
nua in Wellington, Bogotá, Amman, Monrovia agus 
Santiago de Chile, agus osclaíodh Ard-Chonsalachtaí 
nua in Vancouver, Mumbai agus Cardiff. 

Ó shin i leith, tá leathnú breise tagtha ar líonra 
taidhleoireachta na hÉireann, agus Ard-Chonsalachtaí 
nua oscailte anois in Frankfurt agus Los Angeles. 

Trí Chonsalacht nua a chur ar bun sa Bhreatain Bheag, 
agus i Manchain in 2021, táthar ar cuidiú linn caidreamh 
láidir a choinneáil leis an RA agus lena comhchodanna, 
rud a laghdóidh tionchair mar gheall ar an mBreatimeacht 
a d’fhéadfadh a bheith diúltach – ar tiomantas 
barrthábhachtach é faoi Éire Dhomhanda 2025.

Tá misin reatha á dtreisiú lena chinntiú nach bhfanann 
misean le taidhleoir amháin ar bith inár líonra – ar beart 
é atá riachtanach chun leanúnachas in ionadaíocht a 
chinntiú ar fud mhisin na hÉireann ar fad. Ceapadh 
baill foirne nua le gairid chuig an Háig, Páras, Ramallah, 
Riyadh agus Washington DC.

Ár Saineolas thar lear a Fheabhsú

Aithníodh in Éire Dhomhanda 2025 an tábhacht a 
bhaineann le cinnte a dhéanamh de go bhfuil leibhéal cuí 
saineolais ag baill foirne misin d’fhonn a gcuid dualgas 
a chur i gcrích agus tionchar a imirt. Tá saineolaithe a 
bhaineann le hearnáil faoi leith á gceapadh ag láithreacha 
straitéiseacha ar fud na cruinne:

Chun cur leis na ceapacháin atá déanta cheana i mBeirlín 
agus i Londain sa bhliain 2019, ceapadh Comhairleoirí 
Trádála chuig Washington agus Béising i dtús na bliana 
2020. Tá an post i Washington leagtha amach le bheith 
ina léiriú ar thábhacht níos mó a bheith ar leasanna 
trádála agus infheistíochta straitéiseacha na hÉireann 
i gcomhthéacs beartas atá ag forbairt faoi láthair i 
SAM. Bhí an ceapachán chuig Béising bunaithe ar an 
riachtanas forbairt a dhéanamh ar an gcaidreamh trádála 
agus infheistíochta atá ag fás idir Éire agus an tSín, agus 
chun tuiscint níos doimhne a fháil ar na deiseanna agus 
dúshláin atá i gceist i ngeilleagar atá ag teacht chun cinn 
atá chomh mór leis an tSín. Is é seo an chéad imlonnú ag 
leibhéal an Ataisé chuig an Ambasáid i mBéising.

Tá an Rialtas i mbun líonra de naonúr Ataisé Airgeadais 
a chothabháil agus a fhorbairt a shanntar do mhisin 
Éireannacha thar lear. Áirítear leis sin foireann atá sannta 
do Bhuanionadaíocht na hÉireann chuig an Aontas 
Eorpach, an OECD i bPáras, agus ataiséanna a shanntar 
d’Ambasáidí Éireannacha i mBeirlín agus Londain. Chomh 
maith leis sin, tugtar feidhmeannaigh ar iasacht chuig an 
IMF agus Banc Domhanda in Washington DC, agus le 
tamall beag anuas, chuig Státchiste na RA i Londain.

Ceaptar Ataiséanna Talmhaíochta chuig láithreacha 
straitéiseacha chun cuidiú le trádáil a fhorbairt agus a 
éascú, agus chun caidrimh a fhorbairt tuilleadh ag an 
leibhéal polaitiúil agus oifigiúil. Tá na teagmhálacha 
seo ríthábhachtach maidir le hiarrachtaí na hÉireann 
rochtain a fháil ar mhargaí nua, agus, ár leibhéil trádála 
reatha a leathnú agus a mhéadú de réir luacha agus 
méide araon. Cuireadh leis na hataiséanna talmhaíochta 
atá i Washington DC, Londain, an Bhruiséil, an Róimh, 
Páras, an Ghinéiv, Béising, Abu Dhabi le hataiséanna 
breise i mBeirlín, Cathair Mheicsiceo agus Tóiceo in 2019 
agus i Súl in 2020.

Tá an Roinn Cosanta ag méadú láithreacht na 
hÉireann in eagraíochtaí idirnáisiúnta le láithreacht 
ball foirne méadaithe in Ard-Stiúrthóireacht nua an 
Choimisiúin Eorpaigh don Tionscal Cosanta agus 
Spáis, sa Ghníomhaireacht Eorpach um Chosaint, i 
bhfoireann Mhíleata an AE, agus NATO.  Roghnaíodh 
Feidhmeannach le bheith ar an gcéad Ataisé Cosanta atá 
le dul i mbun oibre i mBuan-Mhisean na hÉireann chuig 
na Náisiúin Aontaithe i Nua-Eabhrac chun tacú lenár 
mballraíocht i gComhairle Slándála na Náisiún Aontaithe 
agus maidir le nascacht leis na Náisiúin Aontaithe. 

In 2020, d’fhostaigh an Rialtas Sainoifigigh Chultúir den 
chéad uair chun dul i mbun oibre i Nua-Eabhrac, Londain 
agus Beirlín. Tá na láithreacha seo ina léiriú ar thábhacht 
straitéiseach na gcaidreamh cultúrtha atá ag Éirinn leis 
na tíortha sin mar aon leis an tábhacht dhomhanda a 
bhaineann leis na trí chathair sin ó thaobh cultúir de.

Oifigí Fiontraíochta Nua Thar Lear
Dhírigh Bord Bia iarrachtaí méadaithe le gairid ar 
chumhacht agus tionchar a mhéadú trí oifigí reatha seachas 
trí oscailtí nua. Léiriú air sin ab ea Thinking House Asia a 
oscailt in oifig Bord Bia i Shanghai, a osclaíodh chun seirbhísí 
forléargais margaidh a chur ar fáil d’onnmhaireoirí na 
hÉireann nár cuireadh ar fáil roimhe sin ach trí Bhaile Átha 
Cliath nó trí Londain. Chomh maith leis sin, méadaíodh 
foireann na hÁise i gcoitinne agus speisialtóirí breise á 
gceapadh i Singeapór agus i Shanghai.

Fiontar barrthábhachtach ag Fiontraíocht Éireann (EI) ab ea 
leathnú spriocdhírithe agus neartú maidir lena láithreacht 
thar lear, tacú le honnmhairí na hÉireann a éagsúlú. 
Osclaíodh ocht n-oifig in 2019 i Munich, Lyon, Manchain, 
Cóbanhávan, Montréal, Seattle, Melbourne agus Cathair 
Ho Chi Minh. Trí na láithreacha nua seo, tugtar cumhacht 
dhomhanda do EI agus d’Éirinn trí dhaichead láithreacht 
oifige thar lear. Le linn 2020, d’oibrigh EI chun na hoifigí 
nua a leabú i líonra Fhiontraíocht Éireann thar lear; ar trí 
sin a fhorbraítear caidrimh le ceannaitheoirí i margaí inar 
aithníodh deiseanna fáis d’onnmhaireoirí na hÉireann.  

Bhog IDA Ireland (IDA) chuig Ceanncheathrú Domhanda 
nua in 2019 agus cuireadh le líon na  mball foirne i mBaile 
Átha Cliath ar fud réimse feidhmeanna gnó ar nós 
Margaíocht Mhaoine, Oibríochtaí, Réigiúin agus IT chun 
tacú le hobair bhaill foirne Margaíochta Thar Lear na 
Gníomhaireachta agus chun éascaíocht a dhéanamh ar 
spriocanna réigiúnacha. Le linn na tréimhse a chlúdaítear sa 
tuarascáil seo, i Meiriceá Thuaidh, mhéadaigh IDA a líonra 
le hoifigí nua in Toronto; Seattle; Mountain View, California; 
Atlanta; Nua-Eabhrac; agus Chicago. San Eoraip, ceapadh 
baill foirne bhreise chuig Páras, Frankfurt agus Londain.  
Ceapadh “Ceannródaithe” (ionadaithe a mheasann na 
deiseanna maidir le hoifig a oscailt) i ngach aon cheann de na 
Margaí Ceannródaíocha a leanas – an Bhrasaíl, an Rúis, an 
Tuirc, an Meánoirthear, agus an Afraic Theas.

Dearcadh don bhliain 2021 

Cuireadh oscailtí ambasáide in Cív, Mainile agus Rabat siar sa bhliain 2020 mar gheall ar an bpaindéim Covid-19, ach 
táthar ag leanúint den obair agus tá sé beartaithe iad a oscailt, in éineacht le hArd-Chonsalacht i Manchain, sa bhliain 
2021.  I mí an Mhárta 2021, d’fhógair an Rialtas pleananna chun ambasáid nua a oscailt in Tehran sa bhliain 2023.

Aithneoidh an Rialtas láithreacha d’oscailtí eile níos déanaí sa bhliain 2021 a roghnófar de réir réimse cúinsí, lena 
n-áirítear ár dtosaíochtaí náisiúnta, polaitíochta, geilleagracha agus trádála.  Chomh maith leis sin, leanfar den líonra 
reatha a neartú tuilleadh bunaithe ar réimse cúinsí, lena n-áirítear acmhainní a bheith ar fáil.

Tá breithniú á dhéanamh maidir le Ataiséanna Talmhaíochta a cheapadh san Áise Thoir Theas sa ghearrthréimhse nó sa 
mheántréimhse.

Tá sé i gceist ag an Rialtas Sainoifigigh Chultúir breise a cheapadh chuig láithreacha tosaíochta le linn na bliana 2021.

Tá Fís Éireann dúthrachtach faoi láithreacht a bhunú in Los Angeles agus tá sé beartaithe ceapachán a dhéanamh ansin 
in 2021.

Déanfar athbhreithniú ar lorg domhanda Fhiontraíocht Éireann sa bhliain 2021. 

Ceapfaidh IDA Ireland Ceannródaí chuig Iosrael sna míonna amach romhainn.

Tá sé i gceist ag Turasóireacht Éireann a láithreacht sna Stáit Aontaithe a leathnú agus osclófar oifig in San Francisco i mí 
Eanáir 2022. Leanfar d’iontráil ar mhargadh na Seapáine, lena n-áirítear an leibhéal láithreachta iomchuí, a mheas. 

2.1.1 CÁS-STAIDÉAR 

Áras na hÉireann Tóiceo
I mí Mheán Fómhair 2020, d’fhógair an Rialtas an leagan 
amach i leith Áras na hÉireann nua i dTóiceo, a bheidh ina 
phríomh-mhúnla don choincheap ar fud líonra an mhisin.  
Bhí comhoibriú láidir ar bun ar fud Foireann na hÉireann 
d’fhonn an pointe sin a bhaint amach. 

Beidh an tÁras suaitheanta seo, Áras na hÉireann, atá 
le críochnú in 2024, ina shárthaispeántas d’Éirinn sa 
tSeapáin agus ina ardán chun ceangail pholaitíochta, 
gheilleagracha agus chultúir níos doimhne a chur chun 
cinn. Beidh Áras na hÉireann i dTóiceo ina acmhainn 
thábhachtach ag Foireann na hÉireann maidir lenár 
n-iarrachtaí infheictheacht na hÉireann a fhorbairt sa 
tSeapáin agus ár leasanna a chur chun cinn.  Tá tiomantas 
láidir ann spás a chruthú inar féidir ionadaíocht a 
dhéanamh ar an gcuid is fearr d’Éirinn sa tSeapáin, rud a 
chuirfidh ar ár gcumas gnó a dhéanamh agus trádáil agus 
infheistíocht a mhéadú sa mhargadh tábhachtach seo. 

Tá an tionscadal ag an gCéim Deartha faoi láthair agus 
tá tús le cur le tógáil in Earrach na bliana 2022. Bhí 
comhoibriú láidir ar bun ar fud Foireann na hÉireann 
d’fhonn an pointe sin a bhaint amach. Cuimsíonn 
Foireann na hÉireann i dTóiceo an Ambasáid agus 
gníomhaíochtaí fiontraíochta Stáit a chuirfidh a gcuid 
gníomhaíochtaí bolscaireachta agus gnó i bhfeidhm ón 
bhfoirgneamh nua; IDA Ireland, Fiontraíocht Éireann, 
Bord Bia agus Turasóireacht Éireann.  

Laistigh den fhoirgneamh nua, beidh; seansaireacht, oifigí 
do na gníomhaireachtaí stáit, spásanna bolscaireachta 
agus for-rochtana atá oiriúnach do chomhdhálacha, 
taispeántais, taibhithe, agus imeachtaí bolscaireachta 
eile, mar aon le cóiríocht oifigiúil an Ambasadóra.  De 
bharr an leagain amach chomhoibríoch atá air, cinntítear 
go mbeidh sé ina láthair tionóil  agus cruinnithe don 
phobal Éireannach sa tSeapáin. Tá tiomantas láidir ann 
spás a chruthú inar féidir ionadaíocht a dhéanamh ar an 
gcuid is fearr d’Éirinn sa tSeapáin, rud a chuirfidh ar ár 
gcumas gnó a dhéanamh agus trádáil agus infheistíocht a 
mhéadú sa mhargadh tábhachtach seo.

Faoin gcoincheap ‘Áras na hÉireann’, tugtar Ambasáidí nó 
Consalachtaí agus Gníomhaireachtaí Stáit le chéile faoi 
aon díon amháin i margaí barrthábhachtacha thar lear 
d’fhonn cur chuige comhtháite ag Foireann Éireann  
a chinntiú maidir le hÉirinn a chur chun cinn thar lear. 

Ó seoladh an coincheap faoi Éire Dhomhanda 2025, 
tiontaíodh breis agus 20 Ambasáid agus Consalacht ina 
nÁras na hÉireann, agus tá pleananna ar bun chun an 
múnla a leathnú chuig láithreacha barrthábhachtacha 
eile. Chomh maith leis sin, tá an Rialtas i mbun oibreacha 
a chur i gcrích d’Árais na hÉireann nua in Mumbai, Los 
Angeles, agus San Francisco agus tá deiseanna á lorg 
chun Áras na hÉireann a chur ar bun i Manchain. 

3.1 Luachanna na hÉireann a chur chun cinn thar lear 
Éire ag na Náisiúin Aontaithe 
In Éire Dhomhanda 2025, dírítear aird ar an ngá 
atá ag Éirinn ár rannpháirtíocht le comhpháirtithe 
idirnáisiúnta a dhoimhniú, go háirithe trí eagraíochtaí 
iltaobhacha ar nós na Náisiúin Aontaithe.  Gné lárnach 
den straitéis seo ab ea feachtas na hÉireann a bheith 
tofa ar Chomhairle Slándála na Náisiún Aontaithe don 
téarma 2021-2022. Bhí Éire in iomaíocht leis an Iorua 
agus Ceanada don dá shuíochán a bhí ar fáil. Seoladh 
feachtas na hÉireann go hoifigiúil i gceanncheathrú na 
Náisiún Aontaithe i Nua-Eabhrac i mí Iúil 2018 agus 
ba iarracht uile-Rialtais a bhí sa bhfeachtas. Rinneadh 
muid a thoghadh ar deireadh an 17 Meitheamh 2020.

Tríd an léiriú muiníne a chuir ár gcomhpháirtithe 
idirnáisiúnta in Éirinn, cuirtear deis thábhachtach ar 
fáil dúinn cuidiú le síocháin agus slándáil dhomhanda 
a chur chun cinn agus cuidítear linn ár luachanna a 
chur chun cinn – trí thacaíocht a thabhairt maidir le 
síocháin a chothú, cosc coinbhleachta a neartú agus 
cuntasacht a chinntiú maidir leo sin a bhriseann an dlí 
idirnáisiúnta.

Gach bliain, déanann an tUachtarán, an Taoiseach agus 
Airí Rialtais ionadaíocht ar Éirinn ag an tSeachtain 
Ardleibhéil de Chomhthionól Ginearálta na Náisiún 
Aontaithe i Nua-Eabhrac. Sa bhliain 2020, is go fíorúil 
a tionóladh na cruinnithe sin: labhair an tUachtarán 
Ó hUiginn ag imeacht inar comóradh 75ú Bliain 
na Náisiún Aontaithe;  thug an Taoiseach Aitheasc 
Náisiúnta na hÉireann chuig an gComhthionól 
Ginearálta agus rinne sé ráiteas ag an gCruinniú 
Mullaigh maidir le Bithéagsúlacht; chomh maith leis 
sin, rinne an tAire Gnóthaí Eachtracha ionadaíocht ar 
Éirinn ag imeachtaí chun comóradh a dhéanamh ar 25 
bliain den Cheathrú Comhdháil Dhomhanda ar Stádas 
na mBan agus den Lá Idirnáisiúnta um Dhíothú Arm 
Núicléach. 

Dearcadh don bhliain 2021

Is iad tosaíochtaí na hÉireann dár dtéarma ar 
Chomhairle Slándála na Náisiún Aontaithe: síocháin a 
chothú; cosc coinbhleachta a neartú; agus cuntasacht 
a chinntiú, go háirithe maidir le sáruithe ar an dlí 
daonnúil idirnáisiúnta agus ar an dlí um chearta an 
duine.

Táimid ag gníomhú mar Éascaitheoir ar ról na 
Comhairle maidir le comhaontú núicléach na hIaráine; 
ag déanamh cathaoirleacht ar Choiste Smachtbhannaí 
na Somáile;  agus ag déanamh comhchathaoirleacht 
ar an Sainghrúpa Neamhfhoirmiúil maidir le Mná, 
Síocháin agus Slándáil (le Meicsiceo). Tá Éire agus an 
Nígir ina sealbhóirí pinn maidir le hOifig na NA don 
Afraic Thiar agus an tSaiheil (UNOWAS). Tá Éire agus 
an Iorua ina gcomhshealbhóirí pinn maidir le comhad 
daonnúil ard-pholaitithe na Siria, ag ullmhú réiteach 
bliantúil ionas gur féidir cabhair dhaonnúil a chur ar 
fáil ón Tuirc chuig thart ar 3 milliún duine i limistéar 
in Iarthuaisceart na Siria atá lasmuigh de cheannas 
réimeas Assad. Tá Éire ina comhchathaoirleach ar 
Shainghrúpa neamhfhoirmiúil na Comhairle Slándála 
maidir leis an Aeráid agus Slándáil, ag breathnú 
ar an athrú aeráide mar chúinse i leith méadú i 
gcoinbhleacht agus éagobhsaíocht. 

I mí Mheán Fómhair 2021, beidh Uachtaránacht 
na Comhairle Slándála ag Éirinn – i gcomhthráth le 
Seachtain Ardleibhéil UNGA75.

Misin Síochánaíochta na hÉireann  
Thar Lear

Ag deireadh na bliana 2020, chuir Éire 567 pearsanra 
de na Fórsaí Cosanta ar an meán ar fáil ar bhonn 
leanúnach chuig 10 misean éagsúla ar fud an domhain. 
Chomh maith leis sin, imlonnaíodh pearsanra Fórsaí 
Cosanta chuig réimse eagraíochtaí idirnáisiúnta agus 
ionadaíochtaí Náisiúnta. D’fhóin líon iomlán de 1,607 
comhalta de na Buan-Óglaigh thar lear ar mhisin éagsúla 
i gcaitheamh na bliana.  

Is iad na príomh-mhisin thar lear ina bhfuil comhaltaí 
na bhFórsaí Cosanta imlonnaithe faoi láthair ná Fórsa 
Eatramhach na Náisiún Aontaithe sa Liobáin (UNIFIL) 
ina bhfuil 350 pearsanra agus Fórsa Breathnóireachta 
Díscoir na Náisiún Aontaithe (UNDOF) sa tSiria ina bhfuil 
138 pearsanra.

Ó mhí an Mheithimh 2019 i leith, tá buíon de chuid 
na bhFórsaí Cosanta ag glacadh páirt in  MINUSMA, 
an oibríocht atá údaraithe ag na Náisiúin Aontaithe 
i Mailí. Faoi láthair tá beirt oifigigh imlonnaithe i 
gCeanncheathrú Fhórsa MINUSMA in Bamako agus tá 
12 pearsanra eile, lena n-áirítear comhaltaí de Sciathán 
Fiannóglaigh an Airm, imlonnaithe le Fórsaí Armtha na 
Gearmáine ag Camp Castor in GAO, Mailí. Chomh maith 
leis an misean NA, tá 20 comhalta de chuid na bhFórsaí 
Cosanta ag fónamh faoi láthair ar mhisean oiliúna AE i 
Mailí,  (EUTM Mailí).

Tá Oibríocht IRINI, a seoladh an 1 Aibreán 2020, ina 
oibríocht mhíleata sa Mheánmhuir de chuid an Aontais 
Eorpaigh ina gcuimsítear acmhainní aeir, satailíte agus 
muirí, a bhfuil de phríomhchúram uirthi tacú le trádbhac 
arm na Náisiún Aontaithe ar Libia a fheidhmiú. 

Ó mhí Bealtaine 2020 i leith, tá trí chomhalta de chuid 
na bhFórsaí Cosanta lonnaithe ag an gCeanncheathrú 
Oibríochta sa Róimh.

Is iad misin eile ar a bhfuil pearsanra de chuid na bhFórsaí 
Cosanta imlonnaithe faoi láthair agus a bhfuil ceadú 
leanúnach ón Rialtas ina leith ná; an misean EUFOR sa 
Bhoisnia agus an Heirseagaivéin; an láithreacht slándála 
idirnáisiúnta faoi stiúir NATO (KFOR) sa Chosaiv;  Eagras 
na Náisiún Aontaithe um Maoirseacht ar Shos Cogaidh 
(UNTSO); Misean na Náisiún Aontaithe don Reifreann 
sa Sahára Thiar (MINURSO); agus Misean Cobhsúcháin 
Eagraíocht na Náisiún Aontaithe i bPoblacht 
Dhaonlathach an Chongó (MONUSCO). 

Cuireann an Eagraíocht Chosanta baill foirne ar fáil 
do Chomhpháirtíocht na Síochána faoi NATO, agus 
ceanncheathrú OSCE agus sannadh oifigeach míleata 
breise agus príomhaí cúnta do PMUNNY chun tacú 
le cúrsaí Síochánaíochta le linn na tréimhse a bheidh 
suíochán ar an gComhairle Slándála.

Ag leibhéal an AE, mhéadaigh an Eagraíocht Chosanta 
a láithreacht in institiúidí agus struchtúir AE, lena 
n-áirítear an Coimisiún, an Ghníomhaireacht Eorpach 
um Chosaint, agus leis an gCumas Míleata Pleanála 
agus Forfheidhmithe.  Chomh maith leis sin, sannadh 
oifigeach chuig Ionad Barr Feabhais um Chibearchosaint 
NATO i dTaillin san Eastóin, agus sannadh oifigeach eile 
chuig Ceanncheathrú Oibríochtaí Speisialta NATO in 
NATO. Trí na ceapacháin sin, tacófar le forbairt cumais 
na bhFórsaí Cosanta sa dá réimse agus maidir leis an 
sannadh i dTaillinn, tacófar leis an Roinn Comhshaoil, 
Aeráide agus Cumarsáide agus leis an Lárionad Náisiúnta 
Cibearshlándála. 

Dearcadh don bhliain 2021

Leanfaidh an Roinn Cosanta agus na Fórsaí Cosanta 
de láithreacht shuntasach thar lear a choinneáil in 
institiúidí idirnáisiúnta agus ar oibríochtaí idirnáisiúnta 
síochánaíochta agus oiliúna araon amach anseo. Chomh 
maith leis sin, leanfaidh an Roinn Cosanta den réimse 
rannpháirtíochtaí déthaobhacha maidir le cosaint a 
fhorbairt agus a leathnú.

Comhghuaillíochtaí nua in Oiliúint 

agus Comhoibriú maidir le Cosaint a 

Fhorbairt

Leanann Éire de na gealltanais a tugadh maidir le 
hoiliúint mhíleata ag Cruinniú Aireachta um Chosaint 
Síochánaíochta na Náisiún Aontaithe in Vancouver 
in 2017 agus i Nua-Eabhrac in 2019 a chur chun 
cinn.  Le linn na bliana 2020, gheall Éire pearsanra 
agus trealamh do Chóras Ullmhachta um Chumas 
Síochánaíochta NA (PCRS), agus tugadh gealltanas 
freisin oiliúint a chur ar fáil in Éirinn agus thar lear do 
phearsanra atá ag cur trúpaí ar fáil atá imlonnaithe 
chuig misin NA. Mar gheall ar an bpaindéim Covid-19, 
ní féidir dul ar aghaidh leis an oiliúint seo de réir mar a 
bhí beartaithe ach táthar ag súil go mbeifear in ann í a 
athsceidealú chomh luath agus is féidir.

Tá easnaimh oiliúna ina mbacainn ar shíochánaíocht 
éifeachtach agus tá na cúrsaí atá á ngealladh ag 
Éirinn ina bhfreagra ar riachtanais aitheanta na 
Náisiún Aontaithe. Mar rannpháirtí seanbhunaithe i 
misin síochánaíochta NA ar fud an domhain, tá Éire 
an-eolach ar chomh dúshlánach is atá na misin agus 
chomh tábhachtach is atá sé daoine a bheith oilte de 
réir na gcaighdeán is airde sula ndéantar iad a imlonnú.  

Tá Éire ag dul i dteagmháil le ballstáit eile AE d’fhonn 
ár gcomhghuaillíochtaí a fhorbairt chun ár leasanna 
laistigh den AE a chosaint maidir le ceisteanna CSDP 
agus chun tacú lenár rannpháirtíocht leanúnach in 
oibríochtaí bainistíochta géarchéime atá údaraithe 
ag na Náisiúin Aontaithe freisin. Táimid ag oibriú níos 
minice i gcomhar le tíortha eile atá in ann tacú lenár 
n-imlonnuithe thar lear agus cur leo.  

Tá imlonnú reatha an ARW chuig Mailí á thacú ag an 
nGearmáin mar Chreatnáisiún agus déantar forbairt 
ar ár rannpháirtíocht sa Bhuíon Chatha AE faoi stiúir 
na Gearmáine.  I UNIFIL sa Liobáin, d’oibríomar i 
gcomhar leis an bPolainn agus d’fhorbraíomar an  
chomhbhuíon IRISHPOLBATT leis an bPolainn trína 
gcuirtear comhbhuíon ar fáil ag leibhéil an Chathláin 
chuig misean na Náisiún Aontaithe. 

Chomh maith leis sin, áirítear leis an mbuíon sin 
Buíon Ungárach laistigh den bhuíon Pholannach 
agus oifigigh foirne as Málta laistigh de bhuíon na 
bhFórsaí Cosanta.  Maidir lenár dtacaíocht leanúnach 
do Mhálta, cuirimid oiliúint ar líon suntasach dá gcuid 
daltaí agus oifigigh trí Scoil na nDaltaí agus tríd an 
gCúrsa Ceannasaíochta agus Foirne sa Churrach.

Le blianta beaga anuas, d’fhorbraíomar caidreamh 
déthaobhach leis an bhFrainc chun ceisteanna slándála 
agus cosanta a phlé agus tuairimí a mhalartú agus faoi 
láthair, tá dialóg straitéiseach shibhialta agus mhíleata 
bliantúil ann maidir le saincheisteanna comhleasa. 
Tá Éire i mbun oibre le hAmbasáid na Fraince maidir 
le clár chun oiliúint a chur ar shaighdiúirí do mhisin 
Fraincise ag Alliance Française agus iad a leabú in 
arm na Fraince ar feadh ceithre mhí d’fhonn cur lena 
n-eolas praiticiúil ar Fhraincis. Táimid ag cur an deis 
chéanna ar fáil do shaighdiúirí na Fraince laistigh 
de na Fórsaí Cosanta in Éirinn ach cuireadh laincis 
air sin mar gheall ar shrianta de bharr na paindéime 
Covid-19. 

Chomh maith leis sin, tá Meabhrán Tuisceana (MoU) 
againn leis an RA maidir le Comhar Cosanta. Áirítear 
leis an gcomhoibriú cainteanna foireann-le-foireann 
ag an leibhéal sinsearach beartais agus míleata 
maidir le saincheisteanna comhleasa, lena n-áirítear 
síocháin agus slándáil idirnáisiúnta, síochánaíocht 
agus cumas a fhorbairt. Gné bharrthábhachtach 
den MoU is ea cúrsaí oiliúna a chomh-mhalartú agus 
chomhaontaíomar MoU maidir le faisnéis rúnaicmithe 
a mhalartú freisin.

Áireofar comhar cosanta leis an bPlean 
Comhpháirteach Gníomhaíochta maidir le Comhar 
idir Éire agus an Ghearmáin, a gcuirfear tús leis in 
2021. Tá sé seo ina léiriú ar ár gcomhiarracht maidir 
le rannpháirtíocht i mBuíon Chatha AE, chomh maith 
le himlonnú na bhFórsaí Cosanta leis an nGearmáin 
in MINUSMA, misean na Náisiún Aontaithe i Mailí, 
mar aon le rannpháirtíocht fhairsing ar thionscnaimh 
chosanta in CDSP. Tionóladh an chéad chruinniú 
Ard-Rúnaí/Rúnaí Stáit idir Éire agus an Ghearmáin i mí 
Feabhra 2021.



19

Forbairt Idirnáisiúnta 

In Éire Dhomhanda 2025, aithnítear an ról 
ríthábhachtach atá ag forbairt idirnáisiúnta chun an 
domhan ina mairimid a mhúnlú. Seoladh Domhan Níos 
Fearr, Beartas na hÉireann um Fhorbairt Idirnáisiúnta, i 
mí Feabhra 2019. Bhí an foilsiú ina léiriú ar ghealltanas 
bunúsach laistigh de chlár Éire Dhomhanda an Rialtais 
a chomhlíonadh, agus tá sé ina gharsprioc thábhachtach 
i mbeartas um fhorbairt idirnáisiúnta agus i mbeartas 
eachtrach níos leithne na hÉireann araon. Tá sé ina 
atreisiú ar thiomantas na hÉireann do ghealltanas 
Spriocanna Forbartha Inbhuanaithe na Náisiún 
Aontaithe (SDGanna) chun ‘iad sin is faide ar gcúl a 
thabhairt chun tosaigh’ a bhaint amach. Faoi Domhan 
Níos Fearr, cuirtear de cheangal ar Éirinn acmhainní 
agus cumas a mhéadú sna ceithre thosaíocht beartais; 
comhionannas inscne; riachtanas daonnúil a laghdú; 
gníomhú ar son na haeráide; agus rialachas a neartú. 
Chomh maith leis sin, leagtar amach tiomantas na 
hÉireann maidir le géarú ar obair i dtrí chnuasach 
idirghabhálacha ina bhfuil saineolas cruthaithe againn; 
cosaint, bia agus daoine. 

Ón am a seoladh Domhan Níos Fearr, tá dul chun cinn 
suntasach déanta maidir leis an mbeartas a chur i 
bhfeidhm, agus líon bunspriocanna inghnóthaithe 
bainte amach.  Sa Straitéis nua maidir leis an Afraic, ‘Éire 
Dhomhanda: Straitéis na hÉireann don Afraic go dtí 2025’ 
athdhearbhaítear tiomantas na hÉireann maidir le 
hoibriú lenár gcomhpháirtithe san Afraic chun síocháin, 
rath agus forbairt inbhuanaithe a bhaint amach, agus 
chun ceangail thrádála agus infheistíochta na hÉireann 
leis an Afraic a mhéadú.

Chomh maith leis sin, forbraíodh Straitéis maidir le 
Comhpháirtíocht le Stáit Oileánacha Bheaga i mBéal 
Forbartha (SIDS) ina leagtar amach an bealach inar féidir 
le hÉirinn cúnamh a thabhairt guthanna SIDS a mhéadú 
ag an leibhéal domhanda chomh maith leis na réimsí ina 
bhfuil comhpháirtíocht dhíreach le SIDS i gceist. As na 
36 gealltanas a leagtar amach i Straitéis SIDS, tá 32 cinn 
curtha i bhfeidhm go hiomlán nó i bpáirt go dtí seo. 

Tá méaduithe i leithdháileadh i mBuiséad 2021 ar 
Chúnamh Oifigiúil Forbartha (ODA) ina léiriú ar 
chéim eile i dtreo sprioc na Náisiún Aontaithe maidir 
le hOllioncam Náisiúnta 0.7% (GNI) do ODA faoin 
mbliain 2030. Tríd an maoiniú breise seo, beimid in 
ann gníomhú i leith riachtanas na ndaoine is mó atá 
buailte ag Covid-19 agus cur lenár gcuid oibre maidir le 
gníomhú ar son na haeráide. Bunaíodh Aonad Aeráide 
ar leith laistigh de Chúnamh Éireann ar cuireadh de 
chúram air straitéis a fhorbairt maidir le maoiniú don 
aeráid agus forbairt a dhéanamh ar thaidhleoireacht na 
hÉireann atá ag teacht chun cinn maidir leis an aeráid.

Chomh maith leis sin, tá ról tábhachtach ag Institiúidí 
Idirnáisiúnta Airgeadais (IFIanna) maidir le comhar um 
fhorbairt na hÉireann. Trínár mballraíocht in IFIanna, 
is féidir linn páirt ghníomhach a ghlacadh i gcainteanna 
beartais a bhfuil tábhacht dhomhanda ag baint leo 
agus ár gceangail gheilleagracha agus pholaitíochta le 
réigiúin atá ag éirí níos tábhachtaí a neartú.

I mí Aibreáin 2020, d’éirigh Éire go hoifigiúil ina 81ú 
ball de Bhanc Forbartha na hAfraice. Nuair a ghlac 
Éire ballraíocht sa Bhanc, d’éirigh an tír ina ball den 
Togh-ghrúpa Nordach + na hIndia ina gcuimsítear an 
Danmhairg, an Fhionlainn, an India, an Iorua agus an 
tSualainn.  

Féachann Éire le cinnte a dhéanamh de go léireofar 
tosaíochtaí An tOileán Domhanda; Beartas Eachtrach na 
hÉireann maidir le Domhan atá ag athrú, Éire Dhomhanda 
2025 agus Domhan Níos Fearr sa togh-ghrúpa. Baintear 
é sin amach trí idirphlé maidir le beartas agus 
maoirseacht clár agus tionscadal, le líne díreach chuig 
bord an Bhainc trí stiúrthóir feidhmiúcháin an togh-
ghrúpa, a ndéanann an Iorua ionadaíocht air. 

Dearcadh don bhliain 2021 

Bhí feabhsuithe forbartha a bhí saothraithe go 
maith le roinnt blianta anuas tiontaithe thart mar 
gheall ar Covid-19, go háirithe i gcuid mhaith 
de na tíortha níos boichte ar domhan atá mar 
phríomhchúram ag Éirinn maidir lena comhar um 
fhorbairt. Chomh maith leis na tionchair ar shláinte, 
tá dúshláin níos leithne i gceist sa tsochaí agus 
sa gheilleagar mar gheall ar an bpaindéim. Is é an 
phríomhthosaíocht fós don bhliain 2021 gníomhú 
i leith na géarchéime Covid-19. Áirítear leis sin 
tacaíocht na hÉireann don iarracht vacsaínithe 
domhanda. 

Tá €50 milliún ar a laghad leithdháilte ar shláinte 
dhomhanda in 2021, lena n-áirítear tacaíocht do 
chomhpháirtithe móra iltaobhacha ar nós WHO 
agus an Ciste Domhanda. Chomh maith leis sin, 
leanfaidh Éire d’infheistíocht a dhéanamh chun 
córais sláinte phoiblí a neartú ionas go mbeidh 
tíortha in ann dul i ngleic lena ndúshlán sláinte 
leanúnacha i gcónaí, ar nós TB agus maláire. 

Tá comhpháirtíocht leanúnach ar bun idir FnaSS 
agus an Líonra Ambasáide freisin chun teagmháil 
a dhéanamh le hAireachtaí Sláinte áitiúla maidir 
le córais sláinte a neartú, mar aon le clár píolótach 
nua chun tacaíocht mheabhairshláinte a chur ar fáil 
d’oibrithe sláinte túslíne.

Le linn na bliana 2021, cuirfidh an tAonad Aeráide 
neamhspleách nua dlús le gníomhaíochtaí chun an 
ODA go léir a dhéanamh aeráidseasmhach, de réir 
mar a leagtar amach in Domhain Níos Fearr, agus 
straitéis nua a fhorbairt i leith na haeráide. Agus 
é ag déanamh forbairt ar obair a rinneadh roimhe 
seo, leagfar béim san Aonad ar dhul in oiriúint 
na ndaoine is boichte agus is leochailí maidir le 
héifeachtaí an athruithe aeráide, chomh maith le 
Geilleagar Gorm Inbhuanaithe a fhorbairt. Chomh 
maith leis sin, oibreoidh an tAonad níos déine ar 
an aeráid agus slándáil trína dtacófar lenár ról ina 
leith sin laistigh de Chomhairle Slándála na Náisiún 
Aontaithe. Buaicphointe na bliana 2021 a bheidh sa 
chruinniú mullaigh COP i nGlaschú a bhfuil súil ag 
Éirinn ról láidir a ghlacadh ann.

Buaicphointe eile na bliana 2021 a bheidh i 
Cruinniú Mullaigh um Chórais Bhia na Náisiún 
Aontaithe atá beartaithe do mhí Mheán Fómhair. 
Bhí Éire ar cheann de na chéad tíortha a chuir 
tacaíocht airgeadais ar fáil don Chruinniú 
Mullaigh sa bhliain 2020, agus ghlacamar ról 
gníomhach san obair ullmhúcháin ina leagtar 
béim shoiléir ar ghníomhaíocht in aghaidh ocrais. 
Chomh maith leis sin, tá an Rialtas ag gníomhú ar 
mholtaí ó Thascfhoireann Náisiúnta Thuath na 
hAfraice, ina leagtar béim níos láidre ar chórais 
bhia inár n-earnáil talmhaíochta intíre, mar 
aon lenár rannpháirtíocht idirnáisiúnta. Beidh 
comhpháirtíochtaí leanúnacha sa réimse seo, lena 
n-áirítear Clár Forbartha Ghnó Talmhaíochta na 
hAfraice, agus tacaíocht don Chiste Idirnáisiúnta 
d’Fhorbairt Talmhaíochta (IFAD), ina ngnéithe 
de rannpháirtíocht na hÉireann ag an gCruinniú 
Mullaigh. Glacfaidh Éire suíochán ar Bhord 
Feidhmiúcháin IFAD sa bhliain 2021.

Comhaontaíodh treochlár i dtús na bliana 2021 
chun treoir a thabhairt maidir leis na gealltanais 
atá fanta faoi Straitéis SIDS a chur i bhfeidhm agus 
chun cur chuige comhordaithe a chinntiú maidir 
le rannpháirtíocht pholaitiúil le SIDS don bhliain 
2021-2022. Ar na príomhghealltanais a chuirfear 
chun cinn i mbliana, áirítear líonra buan toscairí a 
cheapadh do SIDS agus sraith comhráite dáiríre le 
SIDS maidir le beartas d’fhonn taithí a roinnt maidir 
le réimsí ar nós  rannpháirtíocht Diaspóra.

Áireofar le tosaíochtaí móra don bhliain 2021 dul i 
ngleic leis an ngéarchéim oideachais atá ag tarlú mar 
gheall ar Covid-19, go háirithe de réir mar a bhaineann 
sé le cailíní sna déaga, gníomhú i leith riachtanas 
daonnúil ar fud na cruinne atá ag méadú go mear, agus 
comhpháirtíochtaí barrthábhachtacha san Afraic a 
neartú, go háirithe sa tSaiheil.partnerships in Africa, 
particularly in the Sahel.

Cearta an Duine

Tugann Éire tús áite do chearta an duine ag gach uile 
dheis a fhaigheann sí i gcónaí trí shaincheisteanna 
lárnacha maidir le cearta an duine a chur chun cinn, 
lena n-áirítear comhionannas inscne, cearta daoine 
LGBTQIA+ agus cosantóirí spás na sochaí sibhialta/
cearta an duine. I mí Nollag na bliana 2020, d’oscail an 
Rialtas leacht cuimhneacháin go hoifigiúil ina gcomórtar 
beathaí chosantóirí chearta an duine ar fud an domhain 
a maraíodh mar gheall ar an obair shíochánta a rinne 
siad chun cearta daoine eile a chosaint.

Le linn na bliana 2020 freisin, rinne Éire 160 ráiteas ag 
cruinnithe na Náisiún Aontaithe, lena n-áirítear ag an 
gComhairle um Chearta an Duine, ag an Tríú Coiste 
de Chomhthionól Ginearálta na Náisiún Aontaithe, 
agus ina ábhar d’Athbhreithnithe Tréimhsiúla 
Uilechoiteanna.

De réir mar a fhéachann Éire lenár lorg domhanda a 
dhúbailt trí láithreachtaí fisiceacha a mhéadú thar lear, 
agus trí thrádáil a éagsúlú i margaí nua, beimid ar an 
eolas ar ár ndualgas i gcónaí leanúint de thacú leis na 
cearta a mbainimid leas astu sa bhaile inár gcuid oibre 
thar lear. Tugadh Plean Náisiúnta na hÉireann maidir 
le Gnó agus Cearta an Duine 2017-2020 isteach chun 
éifeacht a thabhairt do ghnéithe de Threoracha na 
Náisiún Aontaithe maidir le Gnó agus Cearta an Duine 
(UNGPanna), a glacadh leo d’aon toil ag an gComhairle 
um Chearta an Duine in 2011. Tá sraith gealltanas sa 
Phlean Náisiúnta faoi na ceannteidil: comhleanúnachas 
beartais ar fud an rialtais; an Dualgas Stáit Cearta an 
Duine a Chosaint; an Dualgas Corparáideach Cearta an 
Duine a Chosaint; agus Rochtain ar Leigheas (tá an trí 
cinn deiridh ina léiriú ar cholúin na UNGPanna).

Thionóil an Grúpa Forfheidhmithe don Phlean 
Náisiúnta maidir le Gnó agus Cearta an Duine 
cruinnithe ar bhonn rialta le linn 2020 agus cuireadh 
líon moltaí chun cinn faoin bPlean Náisiúnta maidir le 
Gnó agus Cearta an Duine, lena n-áirítear athbhreithniú 
neamhspleách a choimisiúnú ar rochtain ar leigheas do 
dhaoine thar lear a d’fhéadfadh bheith ina n-íospartach 
maidir le sáruithe ar chearta an duine ó chuideachtaí 
Éireannacha.

Dearcadh don bhliain 2021

Foilseofar sraith uirlisí maidir le gnó agus cearta an 
duine d’eintitis phoiblí agus phríobháideacha chun 
cuidiú leo ina ndíograis chuí maidir le cearta an 
duine. Cuirfear athbhreithniú eatramhach maidir 
le gealltanais faoin bPlean Náisiúnta maidir le Gnó 
agus Cearta an Duine i gcrích roimh fhóram ilpháirtí 
leasmhar in L1, 2021.

Cuirfear tús le hobair ar an gcéad leagan eile den Phlean 
Náisiúnta in L2, 2021. 

3.2 Rannpháirtíocht leis an Domhan
Straitéisí Réigiúnacha 
Faoi Éire Dhomhanda, tá líon straitéisí trasearnála 
réigiúnacha á bhforbairt, atá ag cuidiú le caidreamh 
na hÉireann le réigiúin ar leith a threisiú, trádáil agus 
infheistíocht a dhéanamh, caidrimh pholaitiúla a 
fheabhsú, cultúr na hÉireann a chur chun cinn, agus 
teagmhálacha idir dhaoine a mhéadú.

I mí na Samhna 2019, d’fhoilsigh an Rialtas straitéis 
réigiúnach don Afraic agus rinneadh dul chun cinn 
suntasach ar fud na gcuspóirí straitéiseacha in 
ainneoin thionchar na paindéime Covid-19. Cuireadh 
comhpháirtíochtaí polaitíochta níos láidre leis an 
Afraic chun cinn trí líon ard cruinnithe déthaobhacha 
le comhpháirtithe Afracacha agus trí theagmháil 
leis an Aontas Afracach a neartú go leanúnach. 
Chuir Éire dlús suntasach lena rannpháirtíocht sa 
tSaiheil trí bheith ina comhalta breathnóireachta de 
Chomhghuaillíocht na Saiheile, a chomhordaíonn 
comhar um fhorbairt sa réigiún, agus trí Thoscaire 
Speisialta a cheapadh d’Afraic na Fraincise agus don 
tSaiheil. Chomh maith leis sin, chuir Éire tús leis an 
bpróiseas iarratais ar chomhaltas mar Bhreathnóir 
Comhlach de Chomhphobal de Thíortha Labhartha 
na Portaingéilise (CPLP), atá á thabhairt chun críche 
roimh Chruinniú Mullaigh Ceann Stáit agus Rialtas 
CPLP in Angóla i mí Iúil 2021. 

In 2020, mhéadaigh Éire tacaíocht do nuálaíocht 
maidir le comhoibriú san earnáil phríobháideach idir 
an Afraic agus Éire, lena n-áirítear trí chiste píolótach 
catalaíoch chun cuidiú le gnóthaí na hÉireann 
comhpháirtíochtaí teicneolaíochta a fhorbairt le 
fiontraithe san Afraic Theas. D’fhoilsigh Tascfhoireann 
Náisiúnta Thuath na hAfraice tuarascáil i mí na 
Samhna maidir leis an gcúnamh a d’fhéadfadh Éire a 
thabhairt maidir le geilleagar tuaithe na hAfraice a 
athrú ó bhonn. 

Sa bhliain 2020, leithdháileadh maoiniú de bhreis 
agus €140 milliún ar dhá thír déag san Afraic fho-
Shahárach chun tacú leis na SDGanna a bhaint amach. 
D’athdháil Ambasáidí na hÉireann san Afraic níos mó 
ná €22.6 milliún óna gcláreagrú forbartha chun tacú 
leis na freagraí láithreacha sláinte agus daonnúla i leith 
Covid-19, agus €46.3 milliún eile chun na tionchair 
shocheacnamaíocha a bhaineann leis a mhaolú.

Foilsíodh an Straitéis don Áise-Aigéan Ciúin 
trasrialtais i mí Eanáir 2020 agus tá sé bunaithe ar 
chúig Chuspóir Straitéiseacha maidir le caidrimh 
pholaitiúla, gheilleagracha, chultúir, agus duine 
le duine leis an réigiún seo. Tá cur i bhfeidhm na 
straitéise á chur chun cinn i gcomhthéacs Fóram do 
Pháirtithe Leasmhara, lena n-áirítear na Ranna agus 
Gníomhaireachtaí Stáit bharrthábhachtacha. Ag 
an gcéad chruinniú eile den Fhóram do Pháirtithe 
Leasmhara, iarrfar an chéad tuarascáil bhliantúil 
don Rialtas a fhormheas maidir le cur i bhfeidhm 
na Straitéise. Léireofar dul chun cinn ar fud na 
gcúig Chuspóir Straitéiseacha in ainneoin srianta 
na paindéime trínar laghdaíodh taisteal chuig an 
réigiún seo agus ón réigiún. Osclófar ambasáid nua i 
Mainile in 2021, ar phríomhghealltanas sa straitéis é, 
agus d’fhógair an Rialtas an dearadh buacach d’Áras 
na hÉireann Tóiceo i mí Mheán Fómhair 2020 (an 
tionscadal caipitil thar lear is mó ag an Stát riamh).

Dearcadh don bhliain 2021

Tá Straitéis do Mheiriceá Laidineach agus don Mhuir 
Chairib go dtí 2025 ag na céimeanna deireanacha 
forbartha agus dréachtaithe. Tá sé beartaithe an 
straitéis a fhoilsiú agus a sheoladh níos déanaí in 2021 
i gcomhthéacs an téarnaimh ón bpaindéim Covid-19  
in Éirinn agus i réigiún LAC.

An Straitéis maidir le Cáil agus Cumarsáid 

Dhomhanda

Cuspóir lárnach de chuid Éire Dhomhanda is ea cur chuige 
comhordaithe, trasrialtais, comhtháite a chur i bhfeidhm 
ina gcuirtear Éire chun cinn mar áit mhaith le maireachtáil, 
infheistíocht a dhéanamh, trádáil a dhéanamh léi, cuairt a 
thabhairt uirthi agus dul i mbun staidéir. Príomhchúram 
barrthábhachtach ina leith sin is ea Ireland.ie a fhorbairt 
mar ardán digiteach uile-Rialtais chun Éire a chur i láthair 
mar áit iontach le maireachtáil, infheistíocht a dhéanamh, 
trádáil a dhéanamh léi, cuairt a thabhairt uirthi agus dul i 
mbun staidéir. Tá láithreán béite beo faoi láthair agus tá 
forbairt shuntasach eile beartaithe don bhliain 2021.

Seoladh feachtas cumarsáide píolótach comhtháite le 
linn Chorn an Domhain sa Rugbaí sa tSeapáin in 2019. 
D’fhéach an Rialtas leis an leas ba mhó agus ab fhéidir a 
bhaint as an tairbhe a bhain le rannpháirtíocht na hÉireann 
i gCorn an Domhain sa Rugbaí (RWC), a bhí ar siúl ón 20 
Meán Fómhair – an 2 Samhain 2019.

Agus cur chuige comhoibríoch á úsáid trí Fhoireann na 
hÉireann, d’oibrigh thart ar 40 páirtí leasmhar ar leith 
i gcomhar lena chéile chun riachtanas an tionscail a 
bhaint amach maidir le leas a bhaint as rannpháirtíocht 
na hÉireann i gCorn an Domhain sa Rugbaí chun 
infheictheacht na hÉireann a mhéadú sa tSeapáin.

Sprioc ar leith a bhain le tionscadal bolscaireachta an 
RWC ab ea feachtas físe ardchaighdeáin ar líne a chur 
ar fáil inar méadaíodh infheictheacht na hÉireann ar fud 
leasanna Fhoireann na hÉireann sa tSeapáin. Bhí sé seo 
ina fhréamhshamhail an-úsáideach do thionscnaimh 
ilrannacha/ilghníomhaireachta amach anseo. Fuair 
na sé fhíseán a rinneadh 32 milliún imprisean agus 9.8 
milliún amharc le linn an fheachtais 30 lá. I gcaitheamh 
dhá dheireadh seachtaine le linn RWC2019, threochtáil 
Éire mar an mhír ba mhó a cuardaíodh  ar roinnt d’innill 
chuardaigh na Seapáine. 

Fuair an príomhfhíseán ar fhotha meán sóisialta 
Seapáinise na hAmbasáide don fheachtas níos mó ná 
11 milliún imprisean idir amhairc curtha chun cinn agus 
amhairc orgánacha agus chonacthas é thart air 85,000 
uair mar tvuít phionnáilte ar fhotha Twitter Béarla na 
hAmbasáide. Chomh maith leis sin, aistríodh an láithreán 
gréasáin Ireland.ie go Seapáinis don fheachtas.

Go sonrach, bhí sé seo ar an gcéad fheachtas 
bolscaireachta comhtháite (agus cómhaoinithe) ina raibh 
gníomhaireachtaí stáit rannpháirteach, agus maoiniú 
á chur ar fáil ó DFA, IDA, Turasóireacht Éireann, Bord 
Bia, agus Fiontraíocht Éireann. Ba éacht suntasach é 
seo trínarbh fhéidir iarracht chomhtháite a dhéanamh 
i margaí inar aithníodh go raibh fadhb ann maidir le 
hinfheictheacht. Cur chuige píolótach tábhachtach a bhí 
ann agus bhí sé ina léiriú ar ‘cruthúnas coincheapa’ maidir 
lena láidre is atá comhoibriú i measc Foireann na hÉireann.

Dearcadh don bhliain 2021

Agus leas á bhaint as an rath a bhí ar fheachtas Chorn 
an Domhain Rugbaí na Seapáine agus ceachtanna á 
bhfoghlaim uaidh, tá dlús á chur le hobair a dhéanamh ar 
Straitéis maidir le Cáil agus Cumarsáid Dhomhanda ina 
mbaintear amach na nithe seo a leanas:

• Cuirtear íomhá dílis ar fáil d’Éireann atá ábhartha sa 
bhaile agus thar lear araon;

• Tá sé bunaithe ar chreat rialachais láidir agus ionchur ó 
pháirtithe leasmhara d’fhonn comhoibriú éifeachtach 
a spreagadh;

•  Úsáidtear acmhainní teicneolaíochta agus saineolas an 
stáit chun ardán digiteach comhtháite inúsáide a chur 
ar fáil don Rialtas go hidirnáisiúnta; agus

• Tá creat tomhais ann chun tomhas fiúntach ar thorthaí 
agus léargais a chur ar fáil do pháirtithe leasmhara. 
Chomh maith leis sin, forbrófar ardán digiteach 
‘ilfhreastail’ d’Éirinn thar lear trí Ireland.ie athnuaite, 
mar ardán digiteach idirnáisiúnta uile-Rialtais.

Cruinnithe Mullaigh Éire Dhomhanda
Le linn na tréimhse faoi athbhreithniú, tionóladh trí 
‘Cruinniú Mullaigh Éire Dhomhanda’: i mí Iúil 2019, 
mí Eanáir 2020 agus mí Mheán Fómhair 2020.

Le linn an imeachta i mí Eanáir 2020, scrúdaíodh na 
hathruithe suntasacha atá tagtha ar an tírdhreach 
geopholaitiúil ar fud an domhain agus níos gaire 
don bhaile. Tionóladh Ambasadóirí na hÉireann, 
Ionadaithe Buana agus Ardchonsail ó níos mó ná 90 
misean in éineacht le príomhpháirtithe leasmhara 
sa tSeirbhís Phoiblí, Pobal Gnó na hÉireann, an Cór 
Taidhleoireachta agus ionadaithe an diaspóra, an 
chultúir agus príomhpháirtithe leasmhara eile.

Is go fíorúil a tionóladh imeacht mhí Mheán 
Fómhair 2020 agus bhí sé bunaithe ar na téamaí 
‘Athnuachan agus Téarnamh’. Cuireadh é ar fáil i 
gcomhar leis an gCraoltóir Náisiúnta, RTÉ, le linn 
trí lá, le hionchur ón Taoiseach; ón Tánaiste; an 
tAire um Ghníomhú ar son na hAeráide, Líonraí 
Cumarsáide agus Iompar; agus an tAire Gnóthaí 
Eachtracha, i measc daoine eile. 

Chomh maith leis sin, labhair Antonio Guterres, 
Ard-Rúnaí na Náisiún Aontaithe agus an Dr Michael 
Ryan ó WHO agus Mary Robinson, iar-Uachtarán, 
ag an gcruinniú mullaigh freisin.

Dul i dTeagmháil leis an Diaspóra
Sa lá atá inniu ann, tá diaspóra na hÉireann ina phobal 
domhanda éagsúil agus fuinniúil atá ceangailte le hÉirinn 
trí shaoránacht, oidhreacht agus dáimh ina gcoinnítear 
braistint láidir d’fhéiniúlacht na hÉireann atá bríomhar i 
gcónaí i gcaitheamh na mblianta.

Faoi Éire Dhomhanda, cuirtear de cheangal ar an Roinn 
Gnóthaí Eachtracha beartas agus cur chuige straitéiseach 
nua a fhorbairt maidir le tacú lenár saoránaigh thar 
lear agus ár líonraí diaspóra go hidirnáisiúnta. Cuireadh 
próiseas comhairliúcháin maidir leis an mbeartas Diaspóra 
nua i gcrích in 2019 ina raibh rannpháirtíocht páirtithe 
leasmhara agus comhairliúcháin phoiblí i gceist in Éirinn 
agus thar lear arna óstáil ag an Tánaiste agus ag an Aire 
Stáit um an Diaspóra agus Forbairt Idirnáisiúnta. 

Sheol an Taoiseach Éire Dhomhanda Straitéis Diaspóra 
don tréimhse 2020-2025 nua i mí na Samhna 2020. 
Leagtar amach sa straitéis an méid a dhéanfaidh an Rialtas 
chun tacú lenár bpobail diaspóra ar fud an domhain agus 
dul i dteagmháil leo. Glactar sainmhíniú leathan agus 
cuimsitheach ar an diaspóra atá ina léiriú ar ilghnéitheacht 
phobal domhanda na hÉireann sa lá atá inniu ann. Chomh 
maith leis sin, tá an Straitéis ina léiriú ar thosaíochtaí 
Chlár an Rialtais, lena n-áirítear tiomantas chun torthaí 
níos fearr a lorg d’Éireannaigh gan doiciméid thar lear. 
Múnlaíodh an straitéis seo trí ábhar ó na céadta duine 
aonair agus eagraíocht in Éirinn agus i bpobail Éireannacha 
araon ar fud an domhain.

Tacaíocht a thabhairt do na hÉireannaigh Thar Lear le linn na Paindéime 

Tá dúshláin nach bhfacthas riamh cheana ag baint leis an bpaindéim Covid-19 dár saoránaigh thar lear agus i gcaitheamh 
na bliana 2020, chuireamar lenár n-oibríochtaí consalachta, mhéadaíomar acmhainní  agus bhunaíomar línte cabhracha 
tiomnaithe chun gníomhú i leith riachtanais ár saoránaigh. Sa bhliain 2020 amháin, thug Ionad Glaonna tiomnaithe 
Covid-19 freagra ar níos mó ná 24,000 glaoch maidir le cúnamh agus comhairle. Tugadh cúnamh do níos mó ná 8,000 
saoránach filleadh ar Éirinn ó 129 tír ar fud an domhain sna hoibríochtaí aistírithe ba shuntasaí i stair an Stáit. Tá an 
Roinn Gnóthaí Eachtracha, Ambasáidí agus Consalachtaí na hÉireann ag oibriú le heagraíochtaí comhpháirtíochta agus 
le tíortha atá ar aon intinn linn chun súil a choinneáil ar shláinte agus sábháilteacht ár saoránach atá thar lear i gcónaí, 
agus comhairle agus cúnamh a chur ar fáil. Agus leas á bhaint as taithí ó thréimhse luath na paindéime, cuireadh Líne 
Chabhrach Éigeandála Taistil ar bun an athuair i mí na Nollag 2020 agus tá sí ag feidhmiú i gcónaí.

Nuair a tuigeadh cé chomh mór is a bhí tionchar na paindéime ar ár bpobail Diaspóra, bhunaigh an Rialtas Ciste 
Freagartha tiomnaithe Covid-19 do Phobail Éireannacha Thar Lear sa bhliain 2020. Ceithre phríomhthosaíocht an 
Chiste is ea tacaíocht a thabhairt do thionscadail:

• ina gcosnaítear daoine aosta agus ina laghdaítear an éifeacht maidir le haonrú sóisialta;
• ina mbaintear amach riachtanais daoine atá leochaileach mar gheall ar an ngéarchéim agus gníomhú go mear agus go 

héifeachtach i leith cásanna ina bhfuil cruatan ar leith i gceist; 
• ina gcuirtear tacaíochtaí meabhairshláinte agus comhairleoireacht mhéala ar fáil; 
• ina dtacaítear le bealaí nuálacha chun seirbhísí a chur ar fáil ar líne. 

Rinneadh na tionscadail a bhainistiú trínár líonra misin agus cuirtear iad ar fáil trí eagraíochtaí leasa pobail agus 
carthanachtaí reatha. Eisíocadh níos mó ná €1.3 milliún le heagraíochtaí chun nach mór céad tionscadal a mhaoiniú chun 
dul i ngleic le riachtanais láithreacha phobal na hÉireann thar lear, lena n-áirítear: €654,000 sa Bhreatain, €394,485 sna 
Stáit Aontaithe, €116,000 san Astráil, €107,000 i gCeanada, €39,000 sa Nua Shéalainn agus €30,900 sa chuid eile den 
domhan.

xxx 

xxx 20xx

Éire Dhomhanda 

Straitéis Diaspóra na hÉireann 2020–2025

Ba eisceachtúil ar fad cumas eagraíochtaí phobal na hÉireann gníomhú i leith na ndúshlán a bhain le Covid-19 maidir 
le cuidiú lena gcliaint agus bealaí nua a aimsiú chun a gcuid seirbhísí a chur ar fáil. Tá go leor dár n-eagraíochtaí tagtha 
le chéile ar bhonn réigiúnach agus fuair siad cuidiú ó oibrithe deonacha ón bpobal Éireannach i gcoitinne d’fhonn an 
tacaíocht ríthábhachtach seo a chur ar fáil

Forbraíodh straitéis cumarsáide spriocdhírithe chun tacaíocht, athdhearbhú agus gaolmhaireacht a chur ar fáil do 
dhaoine atá thar lear le linn na tréimhse deacra seo. 

A Bheith Éireannach um Nollaig

Tionscnamh fíorúil ón Rialtas ab ea A Bheith Éireannach um Nollaig (TBI) a leagadh amach chun dul i dteagmháil 
agus a bheith nasctha i gcónaí le thart ar 750,000 náisiúnach Éireannach agus a dteaghlach thar lear a raibh cosc 
orthu filleadh ar Éireann le linn thréimhse na Nollag mar gheall ar shrianta ar thaisteal idirnáisiúnta de bharr na 
paindéime. 

Bhí ardán ar an gclár inar tionóladh níos mó ná 220 imeacht cruthaitheach, cultúir agus pobail, 98 scéal diaspóra, 
agus 60 leathanach bronnta inar cuireadh gnóthais Éireannacha i láthair lucht spéise i mbreis agus 50 tír. Bhí an 
tionscnamh ar fáil i réimse asraon éagsúil náisiúnta,  áitiúil agus idirnáisiúnta ar fud gach meán. 

Bhí níos mó ná 4 milliún imprisean ag TBI ar fud Twitter, Facebook agus cainéil meán sóisialta eile agus tugadh 
beagnach 700,000 cuairt ar na hardáin TBI.  

Dearcadh don bhliain 2021

Is coiste idir-rannach a dhéanfaidh maoirseacht ar an Straitéis Diaspóra nua a chur i bhfeidhm ar fud an Rialtais. 
Is é an tAire um Diaspóra a dhéanfaidh cathaoirleacht air agus rachfar i ngleic le saincheisteanna a bhaineann 
lenár ndiaspóra a thiocfaidh chun cinn.

Tá pleananna ar bun chun reifreann maidir leis an gceart vótála i dtoghcháin uachtaránachta a shíneadh chuig 
saoránaigh atá ina gcónaí lasmuigh den Stát a reáchtáil. Trí rannpháirtíocht níos mó ag saoránaigh lasmuigh den 
Stát inár ndaonlathas, neartófar an nasc idir an diaspóra agus Éire. 

Trí rannpháirtíocht an diaspóra i dtoghcháin uachtaránachta, neartófar an nasc idir an Uachtaránacht, an oifig is 
airde sa Stát, agus an diaspóra. 

Ciste Dúshláin na Meán Éire 
Dhomhanda

Tá “Ciste Dúshláin na Meán Éire Dhomhanda” nua 
seolta ag an Rialtas leis an aidhm chun faisnéis níos 
fearr a thabhairt don phobal maidir le himeachtaí 
agus saincheisteanna móra geopholaitíochta, agus 
maidir leis an ról athraitheach atá ag Éireann ar 
domhan. Is é an toradh inmhianaithe a bhainfeadh 
le rannpháirtíocht níos mó ó na meáin, agus leis an 
bplé ina dhiaidh sin, go mbeadh tuiscint níos fearr ag 
an bpobal ar ghnóthaí domhanda agus ar thionchar 
bheartas eachtrach na hÉireann.

Tá an tionscnamh seo bunaithe ar na prionsabail 
‘Rialtas oscailte’ –  lena n-áirítear rialachas 
trédhearcach, rannpháirtíoch, ionchuimsitheach 
agus cuntasach. Caomhnófar neamhspleáchas 
eagarthóireachta laistigh de théarmaí foriomlána an 
tionscnamh mar bhunphrionsabal an Chiste. Cuirfear 
é i bhfeidhm ar feadh tréimhse píolótach 2 bhliain, in  
éineacht le hathbhreithniú bliantúil. 

Teangacha Iasachta a Chur Chun Cinn i 

gCóras Oideachais na hÉireann
In Éire Dhomhanda 2025, tugadh roinnt gealltanas 
chun freastal ar chainteoirí oidhreachta teangacha 
áirithe agus tacú le teangacha nua a bheith á 
bhfoghlaim ag daltaí dara leibhéal agus mic léinn in 
ardoideachas.

In 2020, bhíothas in ann teanga nua a thabhairt 
isteach i seacht scoil agus tuilleadh teangacha 
a thairiscint do dhaltaí. I scoileanna ina raibh an 
sprioctheanga á múineadh cheana féin bhí an scoil 
in ann an soláthar teanga a mhéadú nó leas a bhaint 
as múinteoirí breise chun an t-ábhar a chur ar fáil. Tá 
taighde ar bun faoi láthair chun measúnú a dhéanamh 
ar an CPD/ uasoiliúint is mó a rachaidh chun leasa an 
tsoláthair mhúinteoirí d’fhonn an sprioc seo a bhaint 
amach.

Chomh maith leis sin, d’fhoilsigh an Rialtas ceithre 
Shonraíocht Ardteistiméireachta do Mhandairínis, 
Liotuáinis, Polainnis agus Portaingéilis. Tá na 
teangacha seo á dtairiscint ar an gcuraclam anois i líon 
beag scoileanna don Ardteistiméireacht agus tá siad le 
scrúdú den chéad uair mar ábhar curaclaim i samhradh 
na bliana 2022.

De bharr na paindéime, cuireadh moill ar phleananna 
chun sciar na mac léinn ardoideachais atá ag déanamh 
staidéar ar theanga iasachta mar chuid dá gcúrsa, i 
gcáil ar bith, a mhéadú go 20%. Tionólfar cruinniú de 
pháirtithe leasmhara ardoideachais sa bhliain 2021 
chun an gníomh seo a chur chun cinn.

Clár Scoileanna Domhanda

Mar chuid de chlár Éire Dhomhanda an Rialtais 
agus mar gheall ar thiomantas do rannpháirtíocht 
saoránach, seoladh tionscnamh chun taidhleoirí, 
oibrithe cabhracha agus coimeádaithe síochána na 
hÉireann a thabhairt chuig meánscoileanna ar fud na 
tíre chun labhairt le daltaí maidir le hobair na hÉireann 
thar lear.

Ón mbliain 2018 i leith, thug Ceannairí misin thar lear 
na hÉireann cuairt ar 122 meánscoil ar fud na tíre 
in éineacht le coimeádaí síochána chun labhairt leis 
na daltaí faoina gcuid oibre; faoi stádas na hÉireann 
ar domhan, faoinár ról san Aontas Eorpach, faoinár 
mballraíocht sna Náisiúin Aontaithe, faoi obair 
Cúnamh Éireann agus faoi na dúshláin domhanda atá 
romhainn.

Tá sé beartaithe ag an Rialtas forbairt a dhéanamh 
ar an méid atá bainte amach go dtí seo tríd an raon 
a mhéadú agus Ranna agus gníomhaireachtaí eile a 
thabhairt isteach. I bhfianaise na paindéime reatha 
Covid-19 agus mar gheall ar an mbrú ollmhór atá ar 
scoileanna, múinteoirí agus daltaí, tá sé beartaithe 
don bhliain 2021 cuairt a thabhairt ar scoileanna 
“go fíorúil” leis an aidhm fhoriomlán filleadh ar 
chuairteanna fisiceacha chomh luath is a bheidh sé 
sábháilte agus indéanta a leithéid a dhéanamh.

3.3 Forbairtí in Oideachas Idirnáisiúnta
Léirítear san athbhreithniú neamhspleách ar 
Straitéis Oideachais Idirnáisiúnta an Rialtais a 
fhoilseofar go luath gur mic léinn idirnáisiúnta 
14% de rolluithe lánaimseartha (níos mó ná 
44,000) le linn na bliana acadúla 2019/2020. 
Ba é an bhunsprioc faoi Éire Dhomhanda 2025 
go mbeadh mic léinn idirnáisiúnta ina 15% de 
dhaonra foriomlán na mac léinn lánaimseartha 
faoin mbliain 2025. Cuirfear isteach go mór ar an 
ngealltanas seo sna blianta atá amach romhainn 
mar gheall ar laghdú ar fud an domhain i líon na mac 
léinn a dhéanann rogha staidéar a dhéanamh go 
hidirnáisiúnta mar gheall ar an bpaindéim Covid-19. 
Go deimhin, bhí dúshláin mhóra i gceist don earnáil 
oideachais idirnáisiúnta sa bhliain 2020 mar a chéile 
le hearnálacha eile de gheilleagar na hÉireann. 
Tháinig dúshláin áirithe chun cinn maidir le mic léinn 
agus cumas ó thar lear a mhealladh agus maidir le 
modhanna soláthair.

Bhí tionchar den chineál céanna ar luach aschuir 
gheilleagraigh an oideachais idirnáisiúnta do 
gheilleagar na hÉireann, a rabhthas ag súil ina 
leith go mbainfí amach €2.7 billiún in aghaidh na 
bliana faoi 2025. Cé gurbh ionann luach na bliana 
acadúla 2019/2020 agus €2.38 billiún – ar méadú 
46% é le linn straitéis oideachais idirnáisiúnta an 
Rialtais (2016-2020) – níltear dóchasach maidir 
le tuilleadh fáis mar gheall ar laghdú i líon na mac 
léinn atá ag déanamh rogha staidéar a dhéanamh go 
hidirnáisiúnta. 

Sa bhliain 2020, d’éirigh linn 60 scoláireacht 
iomaíoch lánmhaoinithe a fhógairt agus a 
bhronnadh ar mhic léinn neamh-AE/LEE don 
bhliain acadúil 2020/2021. Sna chéad mhíonna 
eile, déanfaimid breithniú ar an mbealach is fearr 
an líon scoláireachtaí a bhronnaimid a mhéadú i 
gcomhréir leis an sprioc in Éire Dhomhanda le linn 
dúinn an chéad leagan eile de Straitéis Oideachais 
Idirnáisiúnta an Rialtais a fhorbairt.

Dearcadh don bhliain 2021 

Déanfaidh an Rialtas, i gcomhairle leis na páirtithe 
leasmhara ar fad, Straitéis Oideachais Idirnáisiúnta 
nua a fhorbairt sa bhliain 2021, agus cuirfear torthaí 
an athbhreithnithe a rinneadh ar an straitéis roimhe 
san áireamh mar aon leis na dúshláin a bhaineann 
leis an bpaindéim Covid-19 dár ghníomhaíochtaí 
maidir le hOideachas Idirnáisiúnta.

Faoin gclár nua Erasmus+ 2021-2027, beidh 
méadú suntasach ar an maoiniú atá ar fáil d’Éirinn 
i gcomhair soghluaiseachtaí ardoideachais, trína 
mbeimid in ann an líon mac léinn HE atá ag baint 
leas as an deis shoghluaisteachta a mhéadú i 
gcomhréir leis an sprioc a leagtar amach in Éire 
Dhomhanda.

Sa bhliain 2021, mar thoradh ar an bpaindéim 
Covid-19, beidh laghdú foriomlán ar domhan i 
líon na mac léinn a dhéanann rogha staidéar a 
dhéanamh thar lear, dá bhrí sin, beidh earcaíocht 
mac léinn idirnáisiúnta níos iomaíche ná mar a bhí 
roimhe. D’fhonn iomaíochas a mhéadú agus an sciar 
shuntasach den mhargadh atá againn sa réimse 
seo a chosaint, tabharfaimid faoi fheachtas dian 
margaíochta agus bolscaireachta i bpríomh-mhargaí 
agus i margaí ionchasacha. Mar chuid den fheachtas 
seo, aithneofar deiseanna nua d’Éirinn i margaí 
nach bhfuilimid gníomhach iontu faoi láthair agus 
cuirfear múnlaí nua ar fáil maidir le margaíocht agus 
bolscaireacht i margaí reatha. Oibreoidh Foireann 
na hÉireann thar lear faoin mbranda Oideachas 
in Éirinn i gcónaí chun Líonraí nua alumnas mac 
léinn idirnáisiúnta a chruthú agus dul i dteagmháil 
tuilleadh leo. 

3.4 Cultúr agus Oidhreacht na hÉireann a Roinnt
An Ghaeilge a Chur Chun Cinn  

Meastar go bhfuil Gaeilge, ceann de na teangacha 
Eorpacha is sine atá in úsáid fós, á labhairt in Éirinn 
le breis agus 2,500 bliain. Tá ról lárnach ag an teanga 
maidir le naisc chultúir agus oidhreachta a chruthú, go 
mór mór i gcás dhiaspóra domhanda na hÉireann ar 
tríd an teanga a neartaítear an ceangal leis an mbaile 
agus caomhnaítear léirithe d’fhéiniúlacht na hÉireann 
trí na glúnta. Tá an Roinn Turasóireachta, Cultúir, 
Ealaíon, Gaeltachta, Spóirt agus Meán (DTCAGSM) i 
mbun réimse éagsúil oibre faoi láthair maidir leis an 
nGaeilge ina ndírítear ar an bPobal Domhanda.

Cuireann DTCAGSM maoiniú níos mó ná €1m ar fáil in 
aghaidh na bliana chun Gaeilge a theagasc i níos mó ná 
daichead ollscoil ar fud an domhain. Is é an aidhm atá 
leis an maoiniú dea-thoil i leith na Gaeilge a chur chun 
cinn agus a chothú lasmuigh d’Éirinn agus ardán a chur 
ar fáil inar féidir teacht ar an nGaeilge agus í a chur 
i láthair mar theanga idirnáisiúnta. Sa bhliain 2020, 
cuireadh Ollscoil Learphoill (Campas Learphoill) agus 
Ollscoil Jena sa Ghearmáin leis an scéim.

D’fhorbair Ollscoil Chathair Bhaile Átha Cliath an 
Cúrsa Ollmhór Oscailte ar Líne, Fáilte ar líne, le 
maoiniú ó DTCAGSM. Tríd an gclár uathúil nuálach 
seo, is féidir le rannpháirtithe dul ar aghaidh ó leibhéal 
an tosaitheora chun céim iomlán sa Ghaeilge a bhaint 
amach – ar líne amháin. Tá níos mó ná 110,000 
úsáideoir rannpháirteach sa chlár ó cuireadh tús leis 
in 2018.

Tá Trasna na dTonnta ina chomhrá ar líne nó 
‘cibearGhaeltacht’, a bhíonn ar siúl ar Twitter. Is é 
an aidhm atá leis an imeacht seo rannpháirtíocht 
maidir leis an nGaeilge a chruthú ar fud an domhain 
trí dhaoine ‘thar lear’ a bhfuil ceangal acu le hÉirinn 
a spreagadh teachtaireachtaí ‘as Gaeilge’ a phostáil 
ar líne. Bhí 2020 ar an gceathrú bliain den fheachtas, 
agus 8 milliún duine á mbaint amach ar fud an 
domhain tríd an haischlib #trasnanadtonnta , le 
níos mó ná 50 milliún imprisean. Sa bhliain 2020, 
tugadh isteach imeachtaí Gaeilge saor in aisce ar líne 
(aireachas, ióga, seisiúin cheoil, ciorcail chomhrá), agus 
comhpháirtíocht nua leis an CLG, mar aon le leathnú ar 
Instagram.

Dearcadh don bhliain 2021

Mar gheall ar Covid-19, ní raibh mic léinn in ann 
taisteal go hÉirinn chun páirt a ghlacadh i gcúrsaí 
Gaeltachta faoin scéim scoláireachta a reáchtáiltear 
trí DTCAGSM. Táthar ag súil go mbeifear in ann 
éascaíocht a dhéanamh ar scoláireachtaí Gaeltachta 
breise nuair is féidir taisteal a dhéanamh arís.

Tá pleananna ar bun leanúint den chlár Trasna na 
dTonnta a fhorbairt i gcaitheamh na bliana seo 
chugainn.



Grianghraf: Cup O’Joe #ÉireimbunTaibhithe

Ealaíontóirí na hÉireann a Chur Chun 
Cinn Thar Lear  

Trí Cultúr Éireann, tacaíonn an Rialtas i gcónaí le 
healaíontóirí na hÉireann a gcuid saothair a chur i 
láthair i gcríocha domhanda barrthábhachtacha le 
hardmholadh. In 2020, chuir Cultúr Éireann a chóras 
maoinithe in oiriúint chun tacú le taibhithe ar líne 
agus tugadh isteach próiseas deontais níos minice 
chun éascaíocht a dhéanamh ar an gcur chuige seo. 
Trí chur i láthair digiteach, bhí Cultúr Éireann in ann 
lucht spéise domhanda níos mó agus níos fairsinge 
a bhaint amach in áiteanna ina bhfuil gá níos mó 
teagmháil a dhéanamh agus naisc chultúir dhomhanda 
a choinneáil.

Cé nach bhfuil sé le cur in ionad cur i láthair fisiceach, 
tá sé cruthaithe go bhfuil go leor buntáistí ag baint 
le tacaíocht a thabhairt isteach do chuir i láthair 
dhigiteacha ar fud an domhain ag ealaíontóirí. Tá 
teacht níos fearr ar ealaíontóirí na hÉireann, agus 
teacht níos leithne gan bhacainní ar shuíomh agus 
tá ionchuimsitheacht níos fearr i gceist trí chostais 
ticéad laghdaithe, am féachana níos solúbtha agus gan 
riachtanas taistil a bheith i gceist.

I mí Aibreáin agus mí Bealtaine 2020, trí thionscnamh 
nua, Éire i mBun Taibhithe, chuir Cultúr Éireann 120 
imeacht i láthair, agus ealaíontóirí á sruthú óna dtithe, 
gairdíní agus spásanna áitiúla agus inar baineadh 
amach lucht spéise 1 milliún duine ar fud an domhain. 

Cuireadh tús freisin le sraith ceolchoirmeacha i mí 
Aibreáin 2020 dar teideal Courage, inar cuireadh 
go leor ealaíontóirí ard-phróifíle i láthair ó ionaid 
cheoil, Institiúidí Náisiúnta Cultúir, agus suíomhanna 
oidhreachta tábhachtacha, agus baineadh amach 3.5 
milliún amharc beo agus níos mó ná 12.3 milliún  
ar líne.

Trí tacaíocht a thabhairt d’ealaíontóirí na hÉireann 
a chlárú in Ionaid Chultúir i Londain, Páras agus 
Nua-Eabhrac, bhí diaspóra na hÉireann, mar aon 
le lucht spéise nua, in ann teacht ar ealaíona na 
hÉireann, agus sáraíodh bacainní geografacha trína 
gcláir dhigiteacha. Mar shampla, bhain ealaíontóirí 
na hÉireann a cuireadh i láthair in Ionad Ealaíona na 
hÉireann i Nua-Eabhrac níos mó ná 178,000 duine 
amach ar fud 116 tír.

Dearcadh don bhliain 2021

Tá Cultúr Éireann ag oibriú chun nasc a choinneáil 
le lucht curtha i láthair idirnáisiúnta agus cuireann 
sé iad ar an eolas i gcónaí maidir le healaíontóirí 
Éireannacha atá ag teacht chun cinn d’fhonn 
deiseanna a bheith ar fáil amach anseo trína chlár 
taispeántais.  

Tháinig dúbailt ar an líon a d’fhreastail ag an 
gcruinniú bliantúil de Líonra na nIonad Cultúir i SAM 
a thionóil Cultúr Éireann agus Consalacht Nua-
Eabhrac i mí Eanáir 2021.

Scannánaíocht na hÉireann 
In ainneoin na ndúshlán mór a bhaineann le Covid-19, 
go háirithe don earnáil chultúir, glacadh céimeanna in 
2020 chun tacaíocht láidir a chur ar fáil don tionscal i 
dtaca lena théarnamh i ndeireadh na bliana 2020 agus 
i dtaca lena inbhuanaitheacht amach anseo. 

Fuarthas maoiniú breise do Fís Éireann trína gcuirfear 
tuilleadh infheistíochta ar fáil mar aon le tacaíocht ar 
leith do dhrámaíocht agus beochan teilifíse.

Gné bharrthábhachtach in iarracht a dhéanamh 
uaillmhian an Rialtais a bhaint amach d’fhonn Éire 
a bheith ina mol domhanda maidir le scannáin, 
drámaíocht teilifíse agus beochan a dhéanamh is 
ea cumas na hÉireann léirithe idirnáisiúnta breise 
a mhealladh ó thar lear, cé go bhféadfadh bac mór 
a bheith ar shoghluaisteacht léirithe mar gheall go 
bhfuilimid i lár paindéime. 

Ina ainneoin sin, tá céimeanna suntasacha glactha 
san earnáil físe intíre le gur féidir filleadh ar léiriú 
ar bhealach sábháilte, agus tá líon tionscadal – lena 
n-áirítear tionscadail mhóra idirnáisiúnta ar nós 
The Last Duel – nach mór curtha i gcrích anois. Bhí 
láidreacht earnáil bheochana na hÉireann le feiceáil go 
soiléir in 2020. 

D’éirigh leis an stiúideo beochana Cartoon Saloon, atá 
lonnaithe i gCill Chainnigh, lucht féachana domhanda 
a bhaint amach lena phríomhscannán ‘Wolfwalkers’ 
a cuireadh amach i bpictiúrlanna áirithe i SAM i mí 
na Samhna. Ó bhí an chéad taibhiú ar siúl ag Féile 
Idirnáisiúnta Scannánaíochta Toronto, tá sé curtha in 
iúl ag léirmheastóirí go bhfuil an scannán ar cheann de 
na saothair bheoite is cumhachtaí de chuid na bliana.

Tá Fís Éireann ag déanamh iniúchadh maidir leis an 
deis oibriú ar bhealach níos dírí le teicneolaíochtaí 
atá ag teacht chun cinn agus iniúchadh a dhéanamh 
ar ardáin nua chun cuidiú le todhchaí beochana na 
hÉireann a dhaingniú mar thionscal domhanda ina 
bhfuil acmhainn maidir le fás inbhuanaithe agus 
tá maoiniú ar leith leithdháilte d’infheistíocht a 
dhéanamh i ndeiseanna nua nuálaíochta, forbartha 
coincheapa ardleibhéil agus forbartha gnó laistigh den 
earnáil Beochana, mar aon le hAcadamh Forbartha 
Tallainne maidir le Beochan. Is é an aidhm atá leis 
staid na hÉireann i mBeochan atá ag fás mar lárionad 
feabhais a threisiú agus aird a tharraingt uirthi, agus 
infheistíocht i réimse leathan agus éagsúil tallainne, 
seánraí, formáidí agus acmhainní um fhás gnó a 
mhaoiniú d’fhonn rath ardluacha náisiúnta agus 
idirnáisiúnta a chinntiú.

Spórt 
Tugtar mionsonraí sa Bheartas Spóirt Náisiúnta 2018-
2027, a foilsíodh sa bhliain 2018, maidir le bearta 
trína leanfaidh an Rialtas de thacaíocht a thabhairt do 
lucht spóirt ag dul in iomaíocht go hidirnáisiúnta, mar 
aon leis an acmhainn atá ann turasóireacht spóirt a 
fhorbairt mar earnáil fáis sa gheilleagar.

Is é ceann de na príomhspriocanna atá sa Bheartas 
Spóirt Náisiúnta cur ar chumas líon níos mó 
lúthchleasaithe agus foirne torthaí den chéad scoth 
a bhaint amach go córasach agus go cothrom ag an 
leibhéal iomaíochta idirnáisiúnta is airde. Aithnítear sa 
Bheartas an dúshlán maidir le maoiniú, rialacha agus 
ionracas i spórt. 

Tugtar gealltanas an leibhéal infheistíochta ón Rialtas 
i spórt a mhéadú agus, d’fhonn níos mó cinnteachta 
a bheith ag eagraíochtaí spóirt agus lúthchleasaithe 
maidir le pleanáil a dhéanamh do Chluichí Oilimpeacha 
agus Parailimpeacha, tá sé mar aidhm leis maoiniú 
ilbhliantúil a chur ar fáil do chláir ardfheidhmíochta 
in ionad maoiniú bliantúil. Is ar bhonn dhá bhliain a 
leithdháileadh an babhta deontas maoinithe is déanaí 
a bronnadh ar lúthchleasaithe na hÉireann.

Tá dópáil ar cheann de na bagairtí is mó d’ionracas sa 
spórt i gcónaí agus tá an Rialtas tiomanta leanúint dá 
thacaíocht do Spórt Éireann ina chuid iarrachtaí dul i 
ngleic le dópáil agus cothrom na Féinne a chinntiú do 
lúthchleasaithe agus foirne.

Sa Bheartas Spóirt Náisiúnta agus i mBeartas 
Turasóireachta an Rialtais, aithnítear gur chóir 
go mbeadh ról ag imeachtaí spóirt maidir lenár 
spriocanna maidir le fás na turasóireachta amach 
anseo a bhaint amach. Leanfaidh Fáilte Éireann 
de thacaíocht a thabhairt d’eagraíochtaí spóirt na 
himeachtaí spóirt sin a mhealladh ina mbaintear a 
chritéir amach i ndáil le himeachtaí agus ina gcuirtear 
sochar geilleagrach suntasach ar fáil.

Áirítear le clár reatha an rialtais tiomantas do 
Bheartas um Imeachtaí Móra agus Straitéis a 
fhorbairt chun an beartas sin a bhaint amach. Trí 
Imeachtaí Móra, tá acmhainn ann rannpháirtíocht 
i spórt a spreagadh, cur lenar bhfás geilleagrach 
reatha, braistint de mhórtas náisiúnta a spreagadh, 
agus tionchar a imirt ar mar a bhraithimid mar 
náisiún agus ar an gcáil atá orainn go hidirnáisiúnta. 
Trí na himeachtaí seo, is féidir tairbhe a dhéanamh 
do thrádáil, turasóireacht, gnó, mórtas pobail agus 
rannpháirtíocht phobail. Le cúig bliana anuas, bhuaigh 
Éire tairiscint chun óstáil a dhéanamh ar an Ryder Cup 
2026, EURO 2020 agus Corn Rugbaí an Domhain na 
mBan agus iarradh uirthi tairiscint a dhéanamh do 
Chorn an Domhain FIFA 2030. Tá tairiscintí do líon 
imeachtaí móra eile á mbreithniú faoi láthair freisin.

Dearcadh don bhliain 2021

Gníomh barrthábhachtach sa Bheartas Spóirt 
Náisiúnta is ea Straitéis Ardfheidhmíochta nua a 
fhorbairt do Spórt Éireann. Foilseofar straitéis don 
tréimhse go dtí 2032 go luath.  



“Comhlíonfaidh Ionad Ealaíon Nua na hÉireann a mhisean chun ár bpobal 

Éireannach domhanda a thabhairt le chéile i mol idirnáisiúnta cultúir, 

tráchtála agus pobail do na glúnta atá le teacht atá fuinniúil agus éagsúil. 

Ina theannta sin, agus muid ag téarnamh ó Covid-19, beidh an tIonad ina 

shiombail chumhachtach agus ina chionsiocair le cuisle chultúir mhuintir 

Nua-Eabhrac, Mheiriceá na nGael agus oileán na hÉireann ag dul i neart arís. 

Táimid fíorbhuíoch do Rialtas na hÉireann as an dúthracht leanúnach i leith na 

comhfhíse seo.”

- Aidan Connolly, 

Stiúrthóir Feidhmiúcháin Ionad Ealaíon na hÉireann

3.4.1 CÁS-STAIDÉAR

Ionaid Ealaíon na hÉireann a Uasghrádú

Tá Ionad Ealaíon na hÉireann Nua-Eabhrac díreach i ndiaidh a 
chéad chlár forbartha caipitil a chur i gcrích ar 11th Avenue le 
tacaíocht ón Rialtas. Tá sé beartaithe an tsaoráid nua úrscothach 
seo a oscailt níos déanaí sa bhliain 2021 nuair a cheadaítear faoi 
na srianta. Beidh sé ina phríomhionad don 21ú céad agus ina 
thairseach ag ealaíontóirí seanbhunaithe agus nua na hÉireann 
chun a gcuid saothar a chur i láthair i Nua-Eabhrac. 

Thacaigh an Rialtas leis an bhfoirgneamh seo trí mhaoiniú 
suntasach chun a chinntiú go mbeidh baile cruthaitheach ag 
ealaíontóirí na hÉireann sa chathair chultúir bharrthábhachtach 
seo. Mar aon le bheith ina ardán chun an diaspóra agus lucht 
spéise nua a bhaint amach i SAM, beidh an IAC ina mhol ag 
ealaíontóirí chun taisteal ar aghaidh agus dul ar camchuairt i 
SAM.  

Tá ról tábhachtach ag Ionad Éireannaigh Londan in Camden 
maidir le healaíontóirí na hÉireann a chur i láthair agus cultúr 
na hÉireann a chur chun cinn sa Bhreatain trí chlár bliantúil 
gníomhaíochta sna healaíona le tacaíocht ó Chultúr Éireann. 

In 2019,  thug an Rialtas £1 milliún i dtacaíocht airgeadais chun 
an t-ionad i Londain a athfhorbairt agus tugadh cead pleanála 
don tsaoráid iontach nua in 2020, trínar réitíodh an bealach chun 
tús a chur le hobair a dhéanamh ar an ionad nua samhlaíoch 
pobail agus cultúir ar an suíomh stairiúil seo  in 2023.

I mí Eanáir 2021, sheol Centre Culturel Irlandais, príomhionad 
cultúir na hÉireann san Eoraip, plean straitéiseach 
uaillmhianach don chéad chúig bliana eile ina ndírítear ar 
infheistíocht a dhéanamh sa todhchaí, cur leis an gclár ealaíne 
agus rannpháirtíocht CCI a neartú trí chomhpháirtíochtaí 
straitéiseacha ar mhór-roinn na hEorpa.

Sainleasanna 
Geilleagracha na 
hÉireann a Chur 
Chun Cinn

CUID 4

4.1 Margaí Onnmhairíochta
Faoi Éire Dhomhanda 2025, leagtar de chúram ar 
Fhiontraíocht Éireann (EI) dlús a chur le margaí 
onnmhairíochta a éagsúlú. Rinneadh dul chun cinn 
suntasach i dtreo na spriocanna a bhaint amach. Bhain 
cliantchuideachtaí EI leibhéil onnmhairí amach in 2019 
nach bhfacthas riamh de €25.6bn agus i gcomhthéacs 
na neamhchinnteachta maidir leis an mBreatimeacht. 
In 2019, i limistéar an Euro, atá ina phríomhfhócas de 
straitéis éagsúlaithe Fhiontraíocht Éireann, bhí fás 15% 
go dtí €5.65bn ann, agus an Ghearmáin, an Fhrainc agus 
an Ísiltír ag sárú €1bn in onnmhairí. Tháinig méadú in 
onnmhairí chuig Meiriceá Thuaidh ó €4.08bn in 2018 
go €4.72bn, ar méadú é de 16%.

Ar na príomhghníomhartha atá glactha ag an 
ngníomhaireacht chun tacú le fás agus éagsúlú in 
onnmhairí, áirítear:

• Thacaigh EI le cliaint 1,554 conradh nua thar lear a 
fháil in 2019, mar aon le 1,275 in 2020.

• Thacaigh EI le cliaint 442 láithreacht nua thar lear a 
bhunú 2019, agus 404 in 2020.

• D’eagraigh EI 1,111 cuairt go hÉireann ag 
ceannaitheoirí idirnáisiúnta in 2019.

• D’eagraigh EI 207 imeacht trádála idirnáisiúnta agus 
intíre in 2019 sa Limistéar Euro, Meiriceá Thuaidh, 
an Áise/Aigéin Chiúin, an RA, na tíortha Nordacha, 
an Eoraip Láir  agus Meiriceá Laidineach. Áiríodh leis 
sin 56 imeacht faoi stiúir Aire.

• Faisnéis spriocdhírithe faoin mhargadh agus 
custaiméirí a chur ar fáil trí líonra de 40 oifig thar lear.

• 327 cuairt ag ceannaitheoirí idirnáisiúnta go 
hÉireann a eagrú in 2020.

Cuireadh isteach go mór ar obair líonra thar lear EI le 
linn na bliana 2020 mar gheall ar Covid-19, agus tháinig 
athrú suntasach ar phríomhchúram agus oibríochtaí 
i gcaitheamh na bliana. Ar na príomhthionscnaimh ar 
tugadh fúthu sna cúinsí athruithe, áiríodh:

• Imeachtaí Trádála/Rannpháirtíochtaí Ceannaitheora 
Fíorúla: Mar gheall ar an treoir sláinte phoiblí, ní 
raibh Fiontraíocht Éireann in ann a Clár Imeachtaí 
Trádála bliantúil a reáchtáil. Ina ionad sin, reáchtáil 
Fiontraíocht Éireann 59 imeacht trádála agus 
rannpháirtíocht ceannaitheora fíorúil sa bhliain 
2020 chun tacú le breis agus 1,000 cuideachta 
ceangal a dhéanamh le ceannaitheoirí thar lear.

• Is ar líne a reáchtáladh Seachtain na Margaí 
Idirnáisiúnta. Féach an cás-staidéar i gcuid 4.1.1.

• Seimineáir Ghréasáin Dhomhanda: Ghlac breis 
agus 1,000 cuideachta páirt i seimineáir ghréasáin 
earnála éagsúla inar cuireadh léargais chustaiméara 
agus mhargaidh ar fáil

• Chuidigh oifigí thar lear Fhiontraíocht Éireann 
leis an iarracht náisiúnta chun PPE a fháil agus an 
cháilíocht a sheiceáil trína líonraí idirnáisiúnta agus 
láithreacht fhisiceach.

• Trí thionscnaimh ar nós an Scale UK Initiative, tá 
Fiontraíocht Éireann ag nascadh le pobal diaspóra 
na hÉireann chun líonraí a fhorbairt tuilleadh inar 
féidir cuidiú le cuideachtaí Éireannacha dul isteach 
sa mhargadh agus a ngnó a scálú. Tá tionscnaimh den 
chineál céanna á gcur chun cinn sa Mheánoirthear 
agus sa tSín freisin.

• Trí fheachtas cumarsáide straitéiseach EI, “Buntáiste 
na hÉireann”, ceanglaíodh 2 milliún ceannaitheoir 
ar fud an domhain le ‘fuinneog siopa’ an fheachtais 
maidir le nuálaíocht na hÉireann. Bhí sé tacaithe le 
níos mó ná 300 alt meán ó chliaint ionmhargaidh. Trí 
Buntáiste na hÉireann, cuirfear léargais mhargaidh, 
faisnéis do cheannaitheoirí, treoir do cheannairí, 
imeachtaí agus intreoracha fíorúla méadaithe ar 
fáil do chliaint agus cuirfear lena n-infheictheacht 
idirnáisiúnta, mar chuid d’fheachtas idirnáisiúnta 
maidir le cáil a fhorbairt.

Dearcadh don bhliain 2021

Foilseoidh Fiontraíocht Éireann a cuid tosaíochtaí 
straitéiseacha i ndeireadh na bliana 2021. Is é an 
uaillmhian atá ag Fiontraíocht Éireann don bhliain 
2021 poist agus onnmhairí Éireannacha a chothú agus 
mianach an bhoinn fhiontraíochta a mhéadú. Tá sé mar 
aidhm faoi dheireadh na bliana 2020 go mbeidh an 
luach céanna de €25.6 billiún ag onnmhairí domhanda 
i gcónaí de réir mar a bhíodh roimh an bpaindéim agus 
roimh an mBreatimeacht. 

Chomh maith leis sin, cuirfidh Fiontraíocht Éireann 
Straitéis Chorparáideach níos fadtréimhsí go dtí 2025 
ar fáil sa bhliain 2021, ina ndéanfar athbhreithniú ar 
a straitéisí margaidh domhanda, lena n-áirítear léiriú 
a thabhairt ar an timpeallacht trádála i ndiaidh an 
Bhreatimeachta.

Spotsolas ar Onnmhairí Agraibhia
In ainneoin 2020 a bheith ina bliain an-dúshlánach, 
tá bail sách maith ar onnmhairí agraibhia i gcónaí 
agus titim measta de thart ar 2% i luach onnmhairí i 
gcomparáid leis an mbliain 2019. Meastar onnmhairí 
agraibhia na hÉireann a bheith ag €14.5 billiún san 
iomlán – laghdú €250 milliún nó 2% ar fhigiúirí 2019 
de €14.5 billiún. Áirítear leis na figiúirí sin €1.3 billiún 
in earraí na hearnála agraibhia nach féidir a ithe, lena 
n-áirítear foraoiseacht agus ábhar bia ainmhithe, nach 
gcuirtear san áirimh i bhfigiúirí Bord Bia.

Bhí titim i luach onnmhairí agraibhia sa bhliain 
2020 ann mar gheall ar thitim shuntasach i luach na 
ndeochanna a onnmhairíodh, mar aon le laghduithe 
níos lú in ainmhithe beo, bia mara agus onnmhairí 
feola. Ar an lámh eile d’éirigh go maith le honnmhairí 
déiríochta ina raibh fás thart ar 1.5% i luach 
onnmhairíochta. Chomh maith leis sin, bhí titim bheag 
i méid na n-onnmhairí de bheagán níos mó ná 1% chuig 
7.6 milliún tonna. Chuaigh beagáinín níos mó ná trian 
de réir luacha d’onnmhairí bia agus deochanna na 
hÉireann chuig an RA sa bhliain 2020, atá ina laghdú 
beag le hais blianta roimhe, chuaigh trian amháin chuig 
margaí AE agus chuaigh an chuid eile, beagáinín níos 
lú ná trian, chuig margaí idirnáisiúnta. Mar phointe 
comparáide díreach, chuaigh 45% dár n-onnmhairí bia 
agus deochanna chuig an RA sa bhliain 2009.

Le linn na bliana 2020, ba ghnéithe lárnacha i 
bhfreagra an Rialtais ar an dá dhúshlán a bhain 
leis an mBreatimeacht agus leis an bpaindéim 
Covid-19 rochtain ar mhargaí tríú tír a mhéadú agus 
deiseanna trádála thar lear a chur chun cinn. Bhí an 
Rialtas an-ghníomhach trí Mhisin Thrádála agus ár 
líonra ataiséanna ar fud an domhain a threisiú. Mar 
shampla, i mí na Bealtaine 2020, fuair Éire ceadú chun 
muiceoil amh reoite a onnmhairiú chuig Meicsiceo, 
atá ina mhargadh tosaíochta nua. Tá Meicsiceo ina 
mhargadh tomhaltóirí tábhachtach ina bhfuil éileamh 
ar onnmhairí muiceola ag fás agus táthar ag súil le 
tuilleadh fáis a dhéanamh. 

Cuirfear deiseanna margaidh nua ar fáil freisin tríd an 
gComhaontú Domhanda idir Meicsiceo agus an AE 
ina mbeidh laghdú suntasach i mbacainní taraife ar 
thrádáil.

In ainneoin cúinsí a bheith níos casta mar gheall 
ar Covid-19, príomhthosaíocht ag Bord Bia i 
gcónaí sa bhliain 2020 ab ea éagsúlú margaidh. 
Tugadh faoi bheart go luath sa bhliain 2020 chun 
athmheasúnú a dhéanamh ar mhargaí a chur in ord 
tosaíochta go domhanda a bhí mar fhoinse eolais 
don straitéis éagsúlaithe le linn na bliana. Áirítear 
leis na príomhspriocanna misean trádála déiríochta 
agus beostoic chuig an Ailgéir agus an Éigipt i mí 
Feabhra 2020 ina raibh 12 cuideachta déiríochta 
as Éireann rannpháirteach. Chomh maith leis sin, 
tugadh faoi obair chun ceannaitheoirí nua a aithint 
d’onnmhaireoirí na hÉireann i margaí nach ndearnadh 
mórán iniúchadh orthu roimhe seo.

Tháinig an bhliain chun deiridh le sraith fhíorúil 
nuálach agus rathúil de mhisin trádála chuig an 
Indinéis, an Mhalaeisia, na hOileáin Fhilipíneacha, 
Vítneam agus an Téalainn a bhí dírithe ar fheasacht 
a ardú sna margaí maidir le déiríocht na hÉireann 
agus onnmhaireoirí na hÉireann a chur in aithne do 
chustaiméirí nua. D’fhreastail 429 ceannaitheoir 
idirnáisiúnta ar na himeachtaí seo agus cuireadh 448 
onnmhaireoir Éireannach in aithne den chéad uair 
agus cuireadh tuilleadh in aithne i ndiaidh an imeachta. 

Chomh maith leis an ngníomhaíocht sin, reáchtáil 
Bord Bia cruinnithe fíorúla agus fáiltithe trádála faoi 
stiúir Aire le príomhchustaiméirí san RA, sa Fhrainc, 
sa Ghearmáin, i SAM, i UAE, sa tSín, sa tSeapáin 
agus sna hOileáin Fhilipíneacha chun béim a leagan 
ar thiomantas na hÉireann dár gcomhpháirtithe 
idirnáisiúnta. Neartaíodh na hiarrachtaí seo tríd an 
gcéad Aire Stáit a cheapadh ar a bhfuil freagracht ar 
leith as Margaí Nua a Fhorbairt.



4.1.1 CÁS-STAIDÉAR 

Seachtain na Margaí Idirnáisiúnta Fhíorúil Fhiontraíocht 
Éireann 
Tá Seachtain na Margaí Idirnáisiúnta ar cheann 
de na himeachtaí bliantúla de chuid Fhiontraíocht 
Éireann (EI) is faide ar siúl. Seachtain ar leith atá 
inti ina bhfilleann foireann Comhairleoirí Margaidh 
Fhiontraíocht Éireann (EI) thar lear ar Éirinn agus 
téann siad i dteagmháil dhíreach le cliaint ar bhonn 
duine le duine chun athbhreithniú a dhéanamh ar 
a bpleananna thar lear don bhliain atá le teacht 
agus tacú leo. Bíonn an deis ag cliaint labhairt le 
Comhairleoirí Margaidh óna margaí reatha, agus 
glacann siad an deis comhairle agus tacaíocht a 
fháil maidir le margaí nua a d’fhéadfadh a bheith 
ann. Go hiondúil, bíonn imeacht seolta i gceist 
leis an tseachtain agus thart ar 2000 cruinniú ar 
leith le Comhairleoirí Margaidh, mar aon leis an 
deis cruinnithe duine le duine a thionól maidir le 
príomhthacaíochtaí agus seirbhísí Fhiontraíocht 
Éireann.

In 2019, tháinig níos mó ná 600 cuideachta 
Éireannach agus 140 Chomhairleoir Margaidh 
idirnáisiúnta go Baile Átha Cliath chun freastal ar 
Sheachtain na Margaí Idirnáisiúnta EI (IMW) chun 
deiseanna onnmhairíochta domhanda a phlé agus 
conas mar is féidir na deiseanna a mheas chun dlús 
a chur le héagsúlú i margaí nua.

I mí Márta 2020, ba léir nach mbeadh IMW 
traidisiúnta indéanta in 2020 agus ba léir freisin 
nach raibh IMW níos riachtanaí riamh ag ár 
gcliaint mar gheall ar thionchar Covid-19 agus an 
Breatimeacht ar na bacáin. Rinneadh an cinneadh 
aistriú go himeacht fíorúil.

Mar gheall ar an tasc ollmhór a bhí i gceist, 
bunaíodh foireann ilréimsiúil ina raibh an chuid is 
mó d’fheidhmeanna gnó EI rannpháirteach. 

Ba é an chéad tasc croíchuspóir an IMW a leagan 
síos agus bhí sé ríthábhachtach maidir le treoir a 
chur ar fáil le linn an tionscadail. 

Tugadh tús áite do chruinnithe cliaint duine le duine 
le Comhairleoirí Margaidh agus Comhairleoirí 
Breatimeachta. Ní dhearnadh éascaíocht ar 
ghníomhaíochtaí agus cruinnithe breise le seirbhísí 
agus tacaíochtaí eile EI ach ina ionad sin, cuireadh 
treoracha ar an láithreán gréasáin agus i mBróisiúr 
Digiteach. Rinneadh éascaíocht ar chinnteoireacht 
mhear trí dhul siar ar an gcroíchuspóir chun treoir 
a fháil.  

Torthaí 

• Chláraigh 700+ cliant chun freastal ar an IMW 
Fíorúil agus tionóladh go fíorúil 2000 + cruinniú 
duine le duine thar 130 Comhairleoir Margaidh 
scaipthe ar fud an domhain in aon seachtain amháin 

• Taifeadadh 650+ plean gníomhaíochta do chliaint 
ar an CRM inmheánach chun monatóireacht agus 
fiosrú a chumasú

• D’fhreastail 1650+ ar an imeacht seolta fíorúil 
ina raibh Damien English, an tAire Stáit do Ghnó, 
Fostaíocht agus Miondíol rannpháirteach. Roimhe 
sin, ní bhíodh ach thart ar dhá chéad duine in ann 
freastal ar an imeacht seolta fisiceach.

• Bhí méadú ar líon na gcliant a d’fhreastail ag an 
IMW agus bhí daoine as raon geografach níos 
leithne rannpháirteach.  

• Tarraingíodh aird ar shástacht ard na gcliant i 
meastóireacht a rinneadh i ndiaidh an imeachta 
a léiríodh trí aiseolas cáilíochta dearfach agus trí 
Ghlanscór Tionscnóra (NPS) de 78 agus rátáil de 
4.5/5 maidir le tairbhe na gcruinnithe.

• Rátáil baill foirne Fhiontraíocht Éireann tairbhe na 
gcruinnithe ag 4.5/5 freisin.  

• Cruthaíodh Líonra Faisnéise Margaidh nua dar 
teideal IMW Connect. Is ardán é inar féidir le 
rannpháirtithe IMW nascadh le cuideachtaí atá ag 
oibriú in Earnálacha agus Margaí Tionscail éagsúla 
agus tá sé le leathadh amach go luath sa bhliain 
2021. 

4.2 Infheistíocht Dhíreach Eachtrach
Is é cuspóir IDA Ireland faoi Éire Dhomhanda 2025 
dlús a chur le margaí foinse FDI a éagsúlú, atá léirithe 
trí fhás in infheistíochtaí tionscadail atá tacaithe ag 
IDA ó mhargaí neamh-SAM sa tréimhse 2018-2024 a 
dhúbailt.

Dul Chun Cinn a rinneadh in 2019/2020

Rinne IDA Ireland dul chun cinn suntasach maidir leis 
an gcuspóir sin a bhaint amach in 2019. Mhéadaigh 
sciar na n-infheistíochtaí ó lasmuigh de Mheiriceá 
Thuaidh ó 30% go 37% le linn na tréimhse 2014 go 
2019. Ag deireadh na bliana 2019, bhí níos mó ná 
1,600 cliantchuideachta IDA Ireland ina raibh 245,000 
fostaithe in Éirinn, agus bhí 60% de na poist seo 
lonnaithe lasmuigh de chathair Bhaile Átha Cliath. Is 
ionann Infheistíocht Dhíreach Eachtrach (FDI) agus 
10.5% d’fhórsa oibre na hÉireann.

In ainneoin na ndúshlán a bhain le Covid-19 in 2020, 
bhuaigh IDA Ireland 246 infheistíocht in 2020, 
agus bhí 95 cinn díobh sin ina n-infheistíochtaí 
ainm nua. Cruthaíodh níos mó ná  20,000 post nua 
i gcliantchuideachtaí IDA agus tá 257,394 duine 
fostaithe go díreach in earnáil ilnáisiúnta in Éirinn faoi 
láthair. Léirigh an bonn reatha FDI mianach leanúnach 
agus  66.6% d’infheistíochtaí nua ag teacht ó Mheiriceá 
Thuaidh in 2020.

Déanann an ghníomhaireacht athbhreithniú gníomhach 
ar a láithreacht thar lear chun cinneadh a dhéanamh 
maidir leis na margaí a d’fhéadfadh a bheith ar na foinsí 
is luachmhaire FDI sa mheántréimhse. Mar gheall 
ar fhorbairtí geilleagracha agus geopholaitíochta 
domhanda, tá athruithe ag teacht ar an tírdhreach FDI 
ar bhealaí ionas nach mór do IDA a láithreacht thar lear 
a mhéadú agus a éagsúlú. 

Trí sin a dhéanamh, is féidir a chinntiú go bhfuil 
earnálacha tionscail agus limistéir gheografacha á 
gclúdach go héifeachtach ionas go leanfaidh Éire de 
sciar suntasach de shreafaí infheistíochta domhanda 
a ghabháil, rud a chuidíonn le spriocanna maidir le 
beartas poiblí a bhaint amach in Éirinn. 

Eagraíodh idirghníomhaíocht le cliaint agus cuairteanna 
láithreáin le hinfheisteoirí ionchasacha trí úsáid a bhaint 
as físchomhdháil agus teicneolaíochtaí idirlín eile ó thús 
na bliana 2020. Féach an cás-staidéar i gcuid 4.2.1.

Dearcadh don bhliain 2021

Seoladh Straitéis nua IDA Ireland, Driving Recovery 
& Sustainable Growth 2021-2024, i mí Eanáir 2021, i 
gcomhthéacs Plean Geilleagrach Náisiúnta an Rialtais. 
Tríd an straitéis seo, cuirtear ar chumas IDA gníomhú 
i leith treochtaí atá ag teacht chun cinn a bhfuil dlús 
á chur leo mar thoradh ar an bpaindéim dhomhanda 
Covid-19. Tabharfar cuidiú maidir leis na deiseanna 
atá ann i leith fás inbhuanaithe a aithint i measc 
bhonn seanbhunaithe cliant IDA trí bhéim a leagan ar 
infheistíochtaí claochlaitheacha d’fhonn táirgeacht 
oibríochtaí na hÉireann agus a bhfórsaí oibre a mhéadú 
le RD&I, digitiú, oiliúint agus gníomhartha maidir le 
hinbhuanaitheacht.

Gné ríthábhachtach is ea béim a leagan i gcónaí ar an 
gcéad ghlúin eile d’ilnáisiúntaigh a mhealladh chun 
lonnú in Éirinn, rud a spreagfaidh fás inbhuanaitheachta 
breise agus a uasmhéadóidh tionchar FDI in Éirinn 
go dtí 2024 agus ina dhiaidh sin. I gcomhréir leis an 
Straitéis, féachfaidh IDA le:

• 800 infheistíocht a bhuachan – leis an aidhm go 
rachadh leath díobh sin chuig na réigiúin.

• Tacú le 50,000 post cliant a chruthú.
• Éagsúlú margaidh a spreagadh.

4.2.1 CÁS-STAIDÉAR 

Freagra IDA Ireland i leith Covid-19  
Ghníomhaigh IDA go mear i leith Covid-19 go luath sa 
bhliain 2020 lena chinntiú go mbeadh an eagraíocht 
in ann leanúnachas seirbhíse a chur ar fáil do chliaint 
agus sábháilteacht agus sláinte foireann IDA a chinntiú. 
Bhí formhór na n-oibríochtaí cliaint in ann feidhmiú go 
rathúil i gcónaí in Éirinn i rith na bliana 2020 agus cliaint 
ag aistriú go cianobair agus/nó i mbun gníomhaíochtaí 
bunriachtanacha ar an láthair i gcomhréir leis na 
treoirlínte sláinte phoiblí.

Bhí láidreacht na gcuideachtaí ilnáisiúnta (MNCanna) 
in Éirinn ríthábhachtach chun tacú le gníomhaíocht 
gheilleagrach, fostaíocht, onnmhairí agus airgeadas poiblí 
le linn tréimhse a bhí an-dúshlánach in go leor earnálacha 
intíre. Go suntasach, is mar gheall ar mhianach cliant IDA 
a rinne Éire níos fearr ná mar a síleadh in GDP agus in 
onnmhairí le hais geilleagracha forásacha eile, agus le hais 
mar a bhíothas ag dréim leis ag tús na géarchéime.

Ghlac IDA roinnt céimeanna chun gníomhú i leith 
na paindéime:

Fanacht gar do chliaint reatha

Trí phróiseas rannpháirtíochta struchtúrtha, chuaigh 
Foirne Domhanda IDA i dteagmháil le cliaint reatha ó 
mhí an Mhárta 2020 ar aghaidh agus díríodh ar mar 
a imríodh tionchar ar a gcuid oibríochtaí in Éirinn mar 
gheall ar an bpaindéim agus a fháil amach conas mar a 
bhféadfadh IDA agus an Rialtas tacú lena n-oibríochtaí.
Baineann IDA úsáid as teicneolaíochtaí digiteacha d’fhonn 
leanúnachas seirbhíse a chur ar fáil do chliaint ó chian 
agus leas á bhaint as teicneolaíochtaí digiteacha a chuir 
IDA i bhfeidhm roimh an ngéarchéim sular bhog IDA chuig 
Ceanncheathrú Domhanda nua i mí Mheán Fómhair 2019. 
In 2020, chuaigh IDA i dteagmháil fhairsing le cliaint trí 
ardáin éagsúla ar bhonn duine le duine agus trí imeachtaí 
ar líne agus seimineáir ghréasáin freisin (e.g. thionóil 
IDA seimineár gréasáin le hionadaithe sinsearacha ó na 
príomhfhostóirí laistigh de phunann IDA maidir le freagra 
na hÉireann i leith na géarchéime). 

D’fhorbair IDA uirlisí nua saincheaptha i gcaitheamh na 
bliana i gcás ina bhféadfaí infheistíochtaí a bhuachan 
ó chian, lena n-áirítear éascaíocht a dhéanamh ar 
chuairteanna láithreán ó chian ó chliantchuideachtaí.   

Cuireadh Plean Cobhsaithe agus Téarnaimh IDA i 
bhfeidhm in L2 2020, d’fhonn deiseanna fáis a aithint. 
Chuaigh IDA i dteagmháil le cliantchuideachtaí maidir 
lena gclár oibre fáis, agus leagadh béim ar leith ar 
thionscadail claochlaithe ar fud RD&I, oiliúint agus 
infheistíocht ghlas. 

Maidir le gnó nua, d’fhéach an plean le tionscadail i 
bpíblíne 2020 a thabhairt chun críche agus leanúint de 
theagmháil a dhéanamh le sprioc-chliaint maidir lena 
gclár oibre fáis d’fhonn píblíne 2021  
a fhorbairt. 

Chun tacú le píblíne tionscadail IDA don bhliain 2021 a 
fhorbairt, sheol IDA feachtas margaíochta inar díríodh 
ar ábhar digiteach in R3 chun Éire a chur chun cinn mar 
áit ina bhfuil ‘nuálaíocht, cruthaitheacht agus gealladh’. 
Tacaíodh leis sin trí thionscnaimh bolscaireachta agus 
margaíochta €10m don FDI a cuireadh ar fáil faoi 
Phacáiste Spreagtha mhí Iúil an Rialtais.

Tacú le FnaSS maidir le soláthairtí ríthábhachtacha a 

fháil ar domhan

Chuir IDA tacaíocht fhoirmiúil ar fáil d’Fheidhmeannacht 
na Seirbhíse Sláinte (HSE) ina fhreagra láithreach ar an 
ngéarchéim sláinte phoiblí ó mhí an Mhárta 2020 ar 
aghaidh. 

Bhain IDA úsáid as a líonra idirnáisiúnta chun cuidiú 
le FnaSS trealamh cosanta pearsanta (PPE) agus táirgí 
cúraim chriticiúil eile a fháil i margadh domhanda 
dúshlánach ina raibh éileamh gan fasach ar na hearraí 
bunriachtanacha seo. 

4.3 Airgeadas Idirnáisiúnta 
Bíonn an Rialtas i mbun rannpháirtíocht ghníomhach, tríd 
an Roinn Airgeadais, le hinstitiúidí airgeadais dhomhanda 
ar nós an Eagraíocht um Chomhar agus Fhorbairt 
Eacnamaíochta (OECD), an Banc Domhanda, an Ciste 
Airgeadaíochta Idirnáisiúnta (IMF) agus Institiúidí 
Eorpacha lena n-áirítear an Banc Eorpach Infheistíochta, 
an Banc Eorpach le haghaidh Athchóiriú agus Forbairt 
agus Banc Chomhairle na hEorpa, mar aon le bainc 
fhorbartha iltaobhacha lena n-áirítear Banc Forbartha na 
hÁise agus Banc na hÁise don Infheistiú sa Bhonneagar 
agus Banc Forbartha na hAfraice.

Tríd an Aire Airgeadais a bheith tofa mar Uachtarán an 
Ghrúpa Euro, treisíodh ról ceannaireachta na hÉireann 
ag an leibhéal Eorpach agus cuirtear deis ar fáil caidrimh 
dhéthaobhacha a dhoimhniú trí chlár oibre Ghrúpa 
an Euro a bhainistiú agus a chur chun cinn.  Tríd an ról 
méadaithe seo maidir le tionchar a imirt ar threo an 
AE amach anseo agus tionchar a imirt ar bheartais 
agus buiséid, comhlíontar sprioc tosaíochta faoi Éire 
Dhomhanda 2025. Chomh maith leis sin, tugtar fócas nua 
maidir lenár rannpháirtíocht agus cuspóirí ar fud raon 
réimsí beartais. Tagann Grúpa an Euro le chéile ar bhonn 
míosúil agus bíonn teagmháil rialta déthaobhach idir Airí 
idir na cruinnithe. Bíonn idirghníomhaíochtaí tréimhsiúla 
le mórphearsana Eorpacha eile i gceist leis an ról freisin, 
ar nós na “Gníomhaithe Idirinstitiúideacha” mar a thugtar 
orthu - ag casadh le hUachtaráin an ECB, an Choimisiúin 
agus na Comhairle Eorpaí. 

Déanann Uachtarán an Ghrúpa Euro ionadaíocht 
ar an nGrúpa Euro ag Cruinnithe Mullaigh an 
Limistéir Euro agus ag Cruinnithe G7. Chomh 
maith leis sin, éilítear ar Uachtarán an Ghrúpa Euro 
dul i dteagmháil leis na meáin agus le páirtithe 
leasmhara.

Tríd an bpunann um Chobhsaíocht Airgeadais, 
Seirbhísí Airgeadais agus Aontas na Margaí Caipitil 
a shannadh do Choimisinéir Eorpach na hÉireann, 
ardaítear próifíl na hÉireann tuilleadh maidir le 
saincheisteanna baincéireachta agus seirbhísí 
airgeadais an AE.

Dearcadh don bhliain 2021

Tá an Fóram Airgeadais Eorpach bliantúil ina imeacht 
sárthaispeántais d’earnáil seirbhísí airgeadais 
idirnáisiúnta na hÉireann. Arís eile, tharraing meascán 
soiléir d’fheidhmeannaigh shinsearacha ó chuideachtaí 
domhanda agus ceannairí earnála poiblí ar an bhFóram sa 
bhliain 2020. Is mar imeacht fíorúil a reáchtálfar leagan 
2021 den Fhóram an 11 Feabhra 2021. 

Ag breathnú chun cinn tuilleadh, beidh ról tábhachtach 
i gcónaí ag obair an Rialtais ar bheartas idirnáisiúnta 
airgeadais chun comhghuaillíochtaí a fhorbairt, 
tosaíochtaí a chur chun cinn agus ár gcaidrimh 
dhéthaobhacha agus iltaobhacha a threisiú.

Grianghraf: ©Aontas Eorpach

4.3.1 CÁS-STAIDÉAR

Teagmhálacha Fíorúla ón Aire Airgeadais  
Bhí dúshláin ag baint leis an ráig de Covid-19 agus 
na srianta gaolmhara maidir leis na modhanna 
seanbhunaithe chun teagmhálacha a choinneáil lenár 
gcomhpháirtithe idirnáisiúnta agus comhghuaillíochtaí 
a fhorbairt trí theagmháil dhéthaobhach. 

Forbraíodh sa Roinn Airgeadais clár de theagmhálacha 
idirnáisiúnta fíorúla don Aire Airgeadais, don Aire 
Stáit agus d’oifigigh, lena chinntiú go bhféadfaí 
leanúint de theagmháil a dhéanamh leis an AE agus le 
comhpháirtithe idirnáisiúnta in ainneoin na ndúshlán 
maidir le Covid-19.

Sa chomhthéacs seo, thug an tAire Airgeadais faoi 
roinnt teagmhálacha labhartha agus cruinnithe 
déthaobhacha le linn 2020, lena n-áirítear dianchuairt 
fhíorúil ar SAM i mí an Mheithimh. 

I gcaitheamh dhá lá, reáchtáil an tAire cainteanna le 
Brett McIntosh, Forúnaí Státchiste SAM; an Seanadóir 
Chuck Grassley; Cathaoirleach Choiste Airgeadais 
an tSeanaid; agus Kevin Hassett, comhairleoir 
geilleagrach an Uachtaráin sa Teach Bán. 

Chomh maith leis sin, chas sé le Kristalina Georgieva, 
Stiúrthóir Bainistíochta IMF, chun plé a dhéanamh ar 
fhreagra an Chiste maidir leis an dúshlán geilleagrach 
domhanda a bhaineann le Covid-19.  

Ghlac an tAire páirt i gcruinniú comhchéime gnó 
arna thionól ag Comhlachas Tráchtála SAM inar 
thug sé an t-eolas is déanaí maidir le geilleagar na 
hÉireann agus inar tharraing sé aird ar phríomhphointí 
maidir le tarraingteacht leanúnach na hÉireann mar 
chomhpháirtí trádála agus láthair infheistíochta.

Tríd an ‘gcuairt fhíorúil’, cuireadh ar chumas an Aire 
Donohoe an caidreamh láidir déthaobhach idir Éire 
agus SAM a phlé, tuairimí a roinnt maidir leis an 
tionchar geilleagrach a bhaineann le Covid-19 agus 
bealaí atá ann maidir le téarnamh, agus an caidreamh 
trádála agus geilleagrach fuinniúil débhealaigh a phlé. 
Cuireadh deis ar fáil caidreamh a choinneáil agus dul 
i dteagmháil le teagmhálacha barrthábhachtacha i 
rialtas SAM, ar Chnoc an Chaipeatóil, agus le pobal 
gnó na hÉireann-SAM in éagmais deis a bheith ar fáil 
taisteal chuig Washington mar gheall ar Covid-19. 

Déanfar an taithí agus na tairbhí a tugadh faoi deara 
den ‘chuairt fhíorúil’ seo, mar aon le teagmhálacha 
fíorúla eile le linn 2020, a chur san áireamh sa 
phleanáil don bhliain 2021. Chomh maith leis sin, sa 
tírdhreach iarCovid-19 san fhadtréimhse, d’fhéadfadh  
teagmhálacha fíorúla dá leithéid gné eile a chur ar 
fáil i ndáil le teagmháil idirnáisiúnta chun cur leis na 
modhanna aghaidh ar aghaidh seanbhunaithe ach gan 
teacht ina n-ionad.

4.4 Trádáil agus Infheistíocht a Chur Chun Cinn 

Pleanáil a dhéanamh do EXPO2020  

Cuireadh EXPO2020 ar athlá mar thoradh ar an 
bpaindéim Covid-19. Tá pleananna ar bun faoi 
láthair tús a chur le Expo i mí Dheireadh Fómhair 
2021 agus go leanfadh sé ar aghaidh go dtí mí an 
Mhárta 2022. 

Trí rannpháirtíocht na hÉireann in EXPO2020 in 
Dubai, cuirfear Éire i láthair lucht spéise domhanda 
i réigiún ina bhfuil acmhainn shuntasach maidir le 
trádáil agus infheistíocht. Leagfar béim i dtéama 
EXPO2020 “Intinní a Nascadh, An Todhchaí a 
Chruthú” ar ár dtraidisiúin agus cumais i réimsí ar 
nós nuálaíocht, cruthaitheacht agus oideachas. 

Tá rannpháirtíocht na hÉireann in EXPO bunaithe 
ar chur chuige láidir Fhoireann Éireann maidir le 
hÉire a chur chun cinn mar chomhpháirtí domhanda 
maidir le smaointe agus teicneolaíochtaí nua a 
fhorbairt chun dul i ngleic le dúshláin idirnáisiúnta, 
chomh maith le bheith ina láthair tharraingteach 
i ndáil le gnó, staidéar, turasóireacht agus 
infheistíocht. 

Tá an Rialtas ag obair i ndlúthchomhar le húdaráis 
UAE agus le páirtithe leasmhara in Éirinn lena 
chinntiú go mbeidh Éire sa riocht is fearr maidir 
lenár láithreacht a bharrfheabhsú, i bhfianaise 
dhúshláin na paindéime. 

Príomhchúram le linn na tréimhse a chlúdaítear faoin 
tuarascáil seo ar dhul chun cinn ab ea pailliún na 
hÉireann a dhearadh agus a thógáil, beart atá curtha i 
gcrích anois.

Is é téama na hÉireann ag EXPO2020 ná ‘Éire – Oileán 
na hInspioráide’ agus beidh an clár ag teacht leis na 
seachtainí téamacha atá beartaithe do Expo, lena 
n-áirítear an Aeráid agus Bithéagsúlacht; Sláinte agus 
Folláine; Forbairt Uirbeach agus Tuaithe; Spriocanna 
Domhanda; agus Taisteal agus Nascacht. Tá imeachtaí 
agus gníomhaíochtaí na hÉireann do phailliún Expo 
na hÉireann agus timpeall an láithreáin Expo i mbun 
pleanála. Tá cur chuige Fhoireann Éireann Uile-Rialtais 
ina phrionsabal bunúsach maidir le clár an Expo a 
leagan amach agus a fheidhmiú.  

Trí fhorbairt a dhéanamh ar na príomhthéamaí seo, 
agus trí úsáid a bhaint as na spásanna taibhithe ag 
pailliún na hÉireann agus in áiteanna eile ag láithreán 
an Expo, beidh ár gclár ina mheascán de: mhisin trádála, 
cuairteanna Aire, turasóireacht a chur chun cinn, 
bia a chur chun cinn, béim ar nuálaíocht, imeachtaí 
líonraithe gnó le gnó, cláir oideachais do mhic léinn, 
agus taibhithe, gníomhaíochtaí agus imeachtaí cultúir 
éagsúla. Chomh maith leis sin, tá líon imeachtaí 
suaitheanta beartaithe againn lasmuigh de phailliún na 
hÉireann, lena n-áirítear ceann d’Oíche Shamhna agus 
ceann do Lá Fhéile Pádraig.

Eolaíocht agus Nuálaíocht 

Thug Fondúireacht Eolaíochta Éireann faoin gcéad 
mhisean taighde idirnáisiúnta i mí na Nollag 2019, 
chuig Ceantar Bhá California. Mar chuid den mhisean, 
ina raibh sé Ionad Taighde SFI i gceist (ADAPT, 
Confirm, Insight, Lero, CONNECT, VistaMilk), 
cuireadh cumais taighde na hÉireann i láthair mar aon 
le hinfheistíochtaí SFI sna réimsí maidir le hintleacht 
shaorga, eolaíocht sonraí, meaisínfhoghlaim agus 
réimsí gaolmhara. D’fhéadfaí misin eile a phleanáil 
agus beidh SFI rannpháirteach le IDA agus EI maidir le 
misin trádála agus infheistíochta faoi stiúir Aire amach 
anseo, lena n-áirítear Expo 2020 agus cláir Lá Fhéile 
Pádraig amach anseo.

Dearcadh don bhliain 2021

Sheol an Taoiseach agus an t-Aire Breisoideachais 
agus Ardoideachais, Taighde, Nuálaíochta agus 
Eolaíochta, straitéis nua Fhondúireacht Eolaíochta 
Éireann, Ár dTodhchaí a Mhúnlú, ar an 1 Márta 2021. Tá 
an straitéis nua ag teacht le huaillmhian náisiúnta an 
Rialtais a bheith ina cheannaire domhanda i dtaighde 
agus nuálaíocht. Tá dhá cholún sa straitéis, Ag Soláthar 
Inniu agus Ag Ullmhú don Todhchaí:

• In Ag Soláthar Inniu, dírítear ar an tallann is fearr in 
Éirinn a fhorbairt, mar aon lenár gcumas taighde 
den scoth agus tairbhí inbhraite a uasmhéadú chun 
leasa na hÉireann go luath amach anseo.   

• In Ag Ullmhú don Todhchaí, féachtar le hÉire a chur 
i riocht d’fhonn buntáiste an cheannródaí a fháil 
maidir le réimsí nua agus réimsí ag teacht chun 
cinn; d’fhonn an sprioc sin a bhaint amach, díreoidh 
SFI ar an méid atá le teacht chun cinn a ionchasú trí 
oibriú i gcomhar ar fud an éiceachórais taighde. 

Sa straitéis seo, leagtar béim láidir ar oibriú go 
furasta le daoine eile chun éiceachóras comhtháite 
a fhorbairt atá fite fuaite sa tsochaí agus cumas na 
taighde do mhuintir na hÉireann ar fad a fhíorú. Gné 
thábhachtach eile den uaillmhian seo is ea oibriú i 
ndlúthchomhar le comhghleacaithe ar fud an Rialtais 
sa bhaile agus thar lear.

Ár dTodhchaí 

a Mhúnlú 

Straitéis 2025 

Fhondúireacht 

Eolaíochta Éireann

Ag Soláthar Inniu

Ag Ullmhú don Todhchaí

4.5 Turasóireacht 
Tionchar thar na bearta agus láithreach a bhí i dtionchar 
Covid-19 ar thaisteal agus ar thurasóireacht ar fud 
an domhain, le hiarmhairtí gan fasach agus iarmhairtí 
an-tromchúiseach i gceist d’earnáil turasóireachta agus 
fáilteachais oileán na hÉireann. In 2019, cuireadh ioncam 
€5.9 milliún ar fáil do na geilleagair thuaidh agus theas 
mar gheall ar thurasóireacht thar lear, agus fostaíodh 
thart ar 325,000 míle duine i dturasóireacht ar fud an 
oileáin. Ó mhí an Mhárta 2020 i leith, bhí líon an-bheag 
cuairteoirí idirnáisiúnta againn.

Ar an drochuair, mar gheall ar fhorleithne mhéadaithe 
Covid-19 agus mar gheall ar an tionchar millteanach ar 
oileán na hÉireann agus inár margaí thar lear dá bharr, tá 
an chuid is mó de ghníomhaíocht bholscaireachta a d’íoc 
Turasóireacht Éireann as curtha ar athlá don am i láthair. 

Mar sin féin, in ainneoin an chuid is mó dár ngníomhaíocht 
bholscaireachta a bheith curtha ar athlá, tá sé 
ríthábhachtach go gcoinneodh Turasóireacht Éireann 
oileán na hÉireann ‘ar bharr a gcinn’ cuairteoirí 
idirnáisiúnta – go dtí go mbeidh an t-am ceart ann cuairt a 
thabhairt. Trí sin, cinnteofar go mbeimid sa riocht is fearr 
chun tosú láithreach ar ghnó a thiontú do chomhlachtaí 
turasóireachta na hÉireann nuair a bheidh an t-am ceart 
ann.

Léiríonn ár dtaighde go bhfuil tomhaltóirí ag smaoineamh 
anois ar an áit a rachaidh siad i mbun taistil dá gcéad turas 
iarphaindéime – mar sin, ní raibh sé chomh tábhachtach 
riamh oileán na hÉireann a choinneáil ‘beo’ sa tacar 
smaointe sin d’fhonn téarnamh rathúil a chinntiú do 
thurasóireacht na hÉireann. 

Ina ionad sin, tá foirne Thurasóireacht Éireann ar fud 
an domhain rannpháirteach i gcónaí i gclár fhairsing 
de ghníomhaíocht bholscaireachta nach bhfuil íoctha 
as – d’fhonn infheictheacht na hÉireann a choinneáil, 
nó a choinneáil ‘ar bharr a gcinn’ maidir le lucht saoire 
ionchasach amach anseo, go dtí tréimhse ina mbeidh siad 
in ann cuairt a thabhairt.

Tá feachtas domhanda sóisialta Thurasóireacht Éireann, 
#FillYourHeartWithIreland, á reáchtáil ó mhí Aibreáin 2020 
i leith. Tá sé mar aidhm leis an tionscnamh an chuid is fearr 
d’oileán na hÉireann a thabhairt chuig scáileáin daoine 
agus cuidiú le cinnte a dhéanamh de go mbeidh Éire ‘ar 
bharr a gcinn’ ag cuairteoirí ionchasacha maidir le saoirí 
amach anseo. Tá comhroinnt ábhar inspioráideach i gceist 
leis ina labhraítear le muintir an domhain ag an tréimhse 
dheacair seo agus ceanglaíonn sé daoine le hoileán na 
hÉireann. 

Go dtí seo, tá teagmháil thar cionn déanta le leantóirí 
ar na meáin shóisialta inar baineadh amach 833 milliún 
imprisean ar chainéil Facebook Thurasóireacht Éireann, 
le 44 milliún amharc físeán agus 7.9 milliún teagmháil. Bhí 
220,000 teagmháil ar Twitter, mar aon le 7.4 milliún ‘is 
maith liom’ ar Instagram.

Chomh maith leis sin, bhí ábhar a cruthaíodh don 
fheachtas seo á úsáid ag ár gcomhpháirtithe tionscail agus 
trádála, ar nós Aer Lingus agus Stena ina gcumarsáidí 
le tomhaltóra. Chomh maith leis sin, táimid ag roinnt an 
ábhair lenár mbunachar sonraí d’iriseoirí maidir le taisteal 
idirnáisiúnta agus nós maireachtála atá ag lorg smaointe 
iontacha i gcomhair ‘taisteal cathaoir uillinne’ i láthair na 
huaire.  Measaimid, go dtí seo, gur cuidíodh poiblíocht 
dhearfach a ghiniúint d’Éirinn sna meáin idirnáisiúnta ar 
fiú níos mó ná €200 milliún é in EAV (luach coibhéiseach 
fógraíochta) mar gheall ar an bhfeachtas. 

Dearcadh don bhliain 2021

Cé go bhfuilimid ag tabhairt aghaidh ar 
neamhchinnteacht nach beag faoi láthair, tá 
Turasóireacht Éireann i mbun pleanála go gníomhach 
chun tús a chur le taisteal idirnáisiúnta arís, arb é an dara 
leath de 2021 an sprioc dó sin. Beidh plean trí chéim ann 
chun éileamh a atosú, a athfhorbairt agus a athdhearadh 
ar deireadh thiar. Is é an tosaíocht don bhliain 2021 
turasóireacht chuig oileán na hÉireann a ATOSÚ. Cé 
go mbeidh Turasóireacht Éireann gníomhach i gcónaí i 
ngach margadh, is cosúil gurb iad margaí níos gaire don 
bhaile agus margadh Mheiriceá Thuaidh na margaí ina 
gcuirfear na deiseanna is túisce ar fáil. Áirítear leis na 
gníomhaíochtaí atá beartaithe:

• Leanfar den fheachtas #FillYourHeartWithIreland sa 
bhliain 2021.

• Baineann tábhacht níos mó le margaíocht 
dhigiteach do Thurasóireacht Éireann le blianta 
beaga anuas. Mar sin féin, beidh athrú ó bhonn 
ar ár gcumais sa réimse seo in 2021. Le linn na 
bliana 2020, rinneadh athdhearadh suntasach 
ar Ireland.com, láithreán gréasáin idirnáisiúnta 
Thurasóireacht Éireann. Beidh an láithreán nua 
beo go luath in 2021; beidh 33 láithreán gréasáin 
margaidh, i 30 tír, in 11 teanga ar an iomlán. Beidh 
sé ina gné bhunúsach i ndáil le rath Thurasóireacht 
Éireann maidir le spreagadh in 2021. 

• De réir mar a chuirfear tús le taisteal idirnáisiúnta 
arís, beidh sé níos tábhachtaí ná riamh Éire 
a choinneáil ar ‘bharr a gcinn’ ag cuairteoirí 
ionchasacha. Áirítear le Craoltaí Móra atá sa 
phíblíne cuntas taistil bia in Éirinn á chur i láthair 
ag an chef mór le rá Donal Skehan, ar PBS sna Stáit 
Aontaithe; agus Hidden Ireland, arna chur i láthair 
ag an iriseoir taistil a bhfuil ardmheas air, Peter 
Greenberg, a chraolfar ar PBS freisin. Cuirfear 
sraith nua dhá chuid dar teideal Adrian Dunbar’s 
Coastal Ireland ar an aer i mí Feabhra 2021 ar 
Channel 5 sa Bhreatain.

• Seolfar mórfheachtas nua fógraíochta, nuair a bheidh 
an t-am ceart ann, ina mbeidh teachtaireacht láidir 
maidir le háirithint a dhéanamh anois. Is é an t-aon 
aidhm atá leis an bhfeachtas cur le huimhreacha 
cuairteoirí agus cur leis an rún turas chun na hÉireann 
a chur in áirithint. Baineann an coincheap le tiomantas 
a thabhairt do thaisteal a dhéanamh anseo tríd ‘an 
gcnaipe glas a bhrú’ – agus glas a bheith ina dhath 
uilíoch maidir le ‘dul’. Beidh scannánaíocht don 
fheachtas ar siúl nuair a mhaolófar srianta taistil ar 
oileán na hÉireann. Leagfar béim ar eispéiris lasmuigh 
agus beidh roinnt dár nithe is díol spéise le feiceáil 
– lena n-áirítear Coláiste na Tríonóide, Aillte an 
Mhothair, Titanic Béal Feirste, Clochán an Aifir agus 
Loch Té, gan ach cuid acu a lua.

Beidh Turasóireacht Éireann, in éineacht le thart 
ar 370 comhpháirtí i dtionscal na turasóireachta, 
rannpháirteach in 26 cur chun cinn trádála fíorúil sa 
chéad ráithe de 2021 – chun casadh le níos mó ná 
5,000 teagmháil trádála taistil. Áirítear leis na cuir 
chun cinn fíorúla ITB Berlin NOW, Seó Earraí PGA, 
Margadh na Breataine agus na hÉireann, Seó Taistil 
& Eachtraíochta Los Angeles, ceardlann fhíorúil do 
Thuaisceart na hEorpa agus ceardlann fhíorúil ‘Ireland 
Meets the Middle East’ mar aon le misean díolacháin 
fhíorúil chuig an Ostair agus an Eilvéis. 

Cé go bhfuil deireadh tagtha leis an idirthréimhse 
anois, níl tionchar an Bhreatimeachta ar 
thurasóireacht soiléir fós, mar gheall ar an tionchar 
millteanach a bhí ag Covid-19 ar ár tionscal, ar 
tionchar é a leanann go fóill. I ndiaidh Covid, beimid i 
riocht níos fearr chun an tionchar, na deiseanna agus 
rioscaí féideartha a bhaineann leis an mBreatimeacht 
do thurasóireacht ar oileán na hÉireann a mheasúnú. 

Spotsolas ar Lá Fhéile Pádraig 2021

Meallann Lá Fhéile Pádraig leibhéil poiblíochta agus 
aird ó na meán nach bhfuil a sárú le fáil i ndáil le lá 
náisiúnta tír ar bith eile. Cuirtear deis ar leith ar fáil 
feasacht a ardú ar Éirinn agus ar ár stair, cultúr agus 
luachanna ar fud ár líonra Misin, agus ár gceangail 
le muintir dhomhanda na hÉireann a cheiliúradh, 
an diaspóra de bhreis is 70 milliún duine. Cuireadh 
srian mór le clár na Féile Pádraig 2020 mar gheall 
ar Covid-19. Ina ainneoin sin, chuaigh an Rialtas 
in oiriúint don timpeallacht dhúshlánach chun líon 
imeachtaí a óstáil ar líne.

Príomhchúram an Rialtais in 2021 is ea an líon 
is mó agus is féidir de mhuintir na hÉireann agus 
daoine a bhfuil ceangal acu le hÉirinn a spreagadh 
de réir mar a thugann siad aghaidh ar dhúshláin 
agus deiseanna. Beidh na gníomhaíochtaí bunaithe 
ar theagmhálacha fíorúla i gcomhar le páirtithe 
leasmhara barrthábhachtacha.

Tionólfaidh Ambasáidí agus Consalachtaí na 
hÉireann fáiltithe fíorúla lena n-áirítear taibhithe 
cultúir agus ábhar físe ó cheannairí polaitíochta.  
Beidh Ireland.ie ina ‘Áras na hÉireann Fíorúil’. Tá 
imeachtaí eile maidir leis an Uachtarán agus an 
Taoiseach á bpleanáil freisin.Beidh an chéad Fhéile 
Pádraig ar líne ar siúl in 2021, ina mbeidh clár 
léirithe ardphróifíle a chuirfear ar fáil trí ardán 
brandáilte Chultúr Éireann. 

Cuirfidh Turasóireacht Éireann clár bolscaireachta 
i bhfeidhm ar bhonn céimneach chun tairbhe a 
bhaint as an bpoiblíocht mhéadaithe maidir le 
hÉirinn ar fud na cruinne an 17 Márta, lena chinntiú 
go mbeidh Éire ‘ar bharr a gcinn’ mar cheann 
scríbe saoire den scoth chun áirithintí a dhéanamh 
nuair a bheidh an t-am ceart ann. Reáchtálfar 
clár fíorúil imeachtaí taistil, trádála agus meán i 
ngach margadh thar lear. Ar na himeachtaí eile atá 
beartaithe, áirítear:   

• Glasú Domhanda Thurasóireacht Éireann don 
bhliain 2021: beidh na céadta sainchomhartha 
agus foirgneamh aitheanta ar fud an domhain 
rannpháirteach sa tionscadal um Ghlasú 
Domhanda Thurasóireacht Éireann don bhliain 
2021 le linn Lá Fhéile Pádraig. Ón mBruiséil go 
Buenos Aires agus ó Sydney go San Francisco, 
beidh lear mór foirgneamh agus láithreacha ar fud 
an domhain á lasadh i ndath glas chun comóradh 
a dhéanamh ar ár lá náisiúnta. Beidh 2021 ar an 
12ú bliain den Ghlasú Domhanda. Beidh sé mar 
aidhm leis go háirithe roinnt dearfachta agus 
dóchais a thabhairt chuig an 70+ milliún duine 
ar fud an domhain a bhfuil ceangal acu le hoileán 
na hÉireann. Le linn tréimhse nuair nach féidir le 
hÉireannaigh thar lear taisteal abhaile, táimid ag 
iarraidh solas uaine a lasadh in an oiread áiteanna 
ar fud an domhain agus is féidir, d’fhonn mothúchán 
de cheangal le hÉireann a thabhairt don Diaspóra 
agus a mheabhrú dóibh go bhfuilimid ar bís fáilte 
ar ais a chur rompu chomh luath agus is féidir é sin 
a dhéanamh. Tá Glasú Domhanda ina shiombail 
chumhachtach de thionchar mhuintir na hÉireann 
thar lear agus tá sé ina léiriú ar ár gcumhacht, ár 
gcomhluachanna agus ár n-uaillmhian.  Measann 
Turasóireacht Éireann go ngintear poiblíocht 
dhearfach d’Éirinn a bhfuil luach fógraíochta i 
bhfad níos mó ná €10 milliún i gceist leis mar gheall 
ar a ghníomhaíocht bholscaireachta amháin maidir 
le Féile Pádraig.

• Tá físeán nua ar líne le cruthú agus le roinnt ag 
Turasóireacht Éireann chun daoine a spreagadh 
smaoineamh faoi dhul ar saoire in Éirinn, gan 
taisteal a spreagadh díreach san am i láthair.

• Déanfar imeacht saincheaptha, dar teideal Lá Fhéile 
Pádraig i do Sheomra Suí, a bheoshruthú ar na meáin 
shóisialta as teach tábhairne in Éirinn.

Bealaí Taistil Tomhaltóirí agus Tráchtála 
a Mhéadú 

Ar an drochuair, mar gheall ar an bpaindéim 
Covid-19, cuireadh srian mór le nascacht 
dhomhanda na hÉireann in 2020. Bhí titim 
thubaisteach in earnáil na heitlíochta ar fud an 
domhain agus chaill Éire go leor dá nascacht 
straitéiseach le margaí Trasatlantacha, na 
hÁise an Aigéin Chiúin agus na Murascaille – sa 
ghearrthréimhse ar a laghad. Mar sin féin, tá an 
Rialtas go mór san airdeall maidir leis an tionchar 
millteanach a bhí ag an bpaindéim dhomhanda ar 
thaisteal idirnáisiúnta agus tá meas aige ar an ról 
ríthábhachtach atá ag eitlíocht i ngeilleagar na 
hÉireann.

D’fhéadfadh roinnt ama a bheith i gceist go fóill 
sula mbeifear in ann cead a thabhairt filleadh 
ar aerthaisteal mórscála, ach tá an Rialtas 
dúthrachtach a chinntiú go mbeidh earnáil na 
heitlíochta in ann an croíchumas riachtanach 
a choinneáil d’fhonn nascacht straitéiseach a 
choimeád agus teacht aniar a dhéanamh nuair  
atá cúinsí i gceart. 

Chun na críche sin, chomhaontaigh an Rialtas 
pacáiste maoinithe €80m in 2020 d’eitlíocht na 
hÉireann de bhreis ar thacaíochtaí Covid-19 don 
gheilleagar i gcoitinne  – tacaíochtaí fostaíochta, 
tarscaoiltí rátaí agus cánacha iarchurtha go mór 
mór. B’ionann luach na mbeart seo don earnáil sa 
bhliain 2020 agus breis is €100m.

Rachaidh na húdaráis aerfoirt agus 
gníomhaireachtaí turasóireachta i dteagmháil 
le haerlínte idirnáisiúnta ar bhealach dearfach 
i gcónaí chun nascacht a cailleadh a thabhairt 
ar ais. Chomh maith leis sin, leanfaidh an Roinn 
Iompair de dheiseanna a lorg in 2021 d’fhonn ár 
gcaidreamh eitlíochta déthaobhach a fheabhsú 
trí chomhaontuithe iompair aeir a shocrú le tríú 
tíortha, ar bhonn déthaobhach agus ag leibhéal an 
AE / iltaobhach. 

Mar shampla, cuireadh tús cheana féin sa bhliain 
2021 le comhchainteanna maidir le Comhaontú 
Seirbhíse Aeir nua déthaobhach le Poblacht na 
Cóiré.

Éire Dhomhanda a Mhaoiniú i mBuiséad 2021
I dtuarascáil ar dhul chun cinn Bhliain 1 Éire Dhomhanda, luadh gur áiríodh leis an airgead breise a cuireadh 
ar fáil i mBuiséad 2019 méaduithe suntasacha i mbuiséad um Chúnamh Oifigiúil Forbartha (ODA) agus 
leithdháileadh €13 milliún ar Vóta 28 na Roinne Gnóthaí Eachtracha agus Trádála chun tacú le méadú 
uaillmhianach i líonra taidhleoireachta na hÉireann thar lear.    

Lean leithdháiltí buiséid do Ghrúpa na Roinne Gnóthaí 
Eachtracha de mhéadú go suntasach sa bhliain 2020 
agus 2021 araon agus tá EXPO, SECCO agus freagra 
feabhsaithe i leith an Bhreatimeachta le cur san 
áireamh i soláthar leanúnach an mhaoinithe bhreise 
a bhaineann le hÉire Dhomhanda. Leagtar amach sa 
méid seo a leanas na leibhéil leanúnacha de mhaoiniú 
breise Rialtais a cuireadh ar fáil.  

I mBuiséad 2020, cuireadh leithdháiltí méadaithe ar 
fáil don ODA mar aon le thart ar €19 milliún breise do 
Vóta na Roinne Gnóthaí Eachtracha, lena n-áirítear:

• Leithdháileadh €5 milliún den mhaoiniú breise seo 
ar naoi misean nua atá ag feidhmiú in 2020 faoin 
straitéis Éire Dhomhanda;

• Leithdháileadh €0.5 milliún breise chun tús a chur 
le trí mhisean nua eile

• €4 milliún breise chun freastal ar ionadaíocht na 
hÉireann ag EXPO 2020

• Cuireadh €6 milliún ar fáil chun cur leis an líonra 
misin agus an Ceanncheathrú faoi Éire Dhomhanda

Ar an mbealach céanna, foráiltear i mBuiséad 2021 
do leithdháileadh méadaithe €30m don ODA chun 
an leithdháileadh iomlán don ODA a thabhairt go dtí 
€868m. Chomh maith leis sin, cuirtear €11 milliún 
breise ar fáil do Vóta 28 na Roinne Gnóthaí Eachtracha 
i mBuiséad 2021 lena n-áirítear an méid seo a leanas:

• Leithdháileadh €5 milliún den mhéadú seo chun 
tacú le Suíochán na hÉireann ar Chomhairle 
Slándála na Náisiún Aontaithe (SECCO) le 
breisíocht curtha ar fáil do mhisin i Nua-
Eabhrac, sa Cheanncheathrú agus i láithreacha 
straitéiseacha ar fud an domhain.

• Breisíocht €2.75 milliún chun an 12 mhisean sin a 
oibríochtú tuilleadh a fógraíodh cheana féin faoin 
straitéis seo agus chun éascaíocht a dhéanamh 
ar mhisin eile i Manchain le bheith ina chuid de 
ghníomh na hÉireann i leith an Bhreatimeachta.

Tá €1m breise á chur ar fáil i maoiniú reatha do 
Fiontraíocht Éireann lena chur ar a cumas Straitéis 
Éire Dhomhanda a chur chun cinn agus gníomhaíochtaí 
bolscaireachta agus feasachta a mhéadú. Sprioc 
bharrthábhachtach is ea tacú le héagsúlú cliant tríd 
an bhfeachtas Buntáiste na hÉireann agus an feachtas 
Buntáiste na hÉireann a leathnú chuig 40+ earnáil 
agus 70+ margadh. Maidir leis sin, tá sé beartaithe ag 
Fiontraíocht Éireann dlús a chur le leathadh amach 
an fheachtais dhigitigh Buntáiste na hÉireann in 2021 
ina gcuirtear nuálaíocht agus cumas na hÉireann 
chun cinn i measc ceannaitheoirí idirnáisiúnta agus 
ina dtacaítear le héagsúlú onnmhaireoirí i margaí 
tosaíochta.

I mí Iúil 2020, d’fhógair an Rialtas a phacáiste 
Spreagtha lenar áiríodh €10 milliún breise do  IDA 
Ireland do ghníomhaíochtaí bolscaireachta maidir 
le FDI. Tríd an airgead seo, cuideofar le IDA Ireland 
píblíne infheistíochtaí a fhorbairt ó 2021 ar aghaidh 
agus cuirfear ar chumas na gníomhaireachta a 
straitéis nua a chur ar siúl.  Tá sé de rún ag IDA Ireland 
na hacmhainní breise a deonaíodh a úsáid chun 
spriocphobal FDI IDA a bhaint amach ina margaí intíre 
trí bhíthin ábhar nua tarraingteach ina dtugtar muinín 
dóibh maidir le hiontaofacht na hÉireann mar áit 
chun infheistíocht a dhéanamh. Ag oibriú i gcomhar le 
roinnt de na brandaí is seanbhunaithe i saol an ghnó, 
cuirfear an feachtas seo ar fáil trí na meáin shóisialta, 
nuachtáin agus feachtais fógraíochta teilifíse.

Beidh riachtanais bhreise maoinithe a d’fhéadfadh 
teacht chun cinn as tionscnaimh eile a dtugtar aird 
orthu laistigh de Straitéis Éire Dhomhanda le breithniú 
mar chuid den phróiseas meastachán bliantúil agus 
déanfar iad a bhreithniú i gcomhréir le réimse na 
n-éileamh ar fud an Rialtais agus acmhainn san 
airgeadas poiblí iad a bhaint amach.

1  Wellington, Vancouver, Bogotá, Santiago, Amman, Mumbai, LA, Frankfurt & Cardiff – costais iomlána bliana oibríochta.

2 Mainile, Rabat agus Cív.

Monatóireacht a Dhéanamh ar Chur i bhFeidhm 
Straitéis uile-rialtais is ea Éire Dhomhanda 2025; ar gealltanas é a léirítear i gClár an Rialtais, Ár dTodhchaí  
le Chéile.

Is Grúpa Oifigeach Sinsearach – faoi stiúir Roinn an Taoisigh – a dhéanann maoirseacht ar chur i bhfeidhm na 
straitéise, ina dtionóltar cruinnithe tréimhsiúla agus ina n-áirítear ionadaithe ó na Ranna Rialtais a leanas:

• An Roinn Talmhaíochta, Bia agus Mara
• An Roinn Cosanta
• An Roinn Oideachais 
•  An Roinn Fiontar, Trádála agus Fostaíochta
• An Roinn Airgeadais
•  An Roinn Gnóthaí Eachtracha
•  An Roinn Breisoideachais agus Ardoideachais, Taighde, Nuálaíochta agus Eolaíochta 
•  An Roinn Caiteachais Phoiblí agus Athchóirithe
•  Roinn an Taoisigh
•  An Roinn Turasóireachta, Cultúir, Ealaíon, Gaeltachta, Spóirt agus Meán
•  An Roinn Iompair

Tá ról bunriachtanach ag Gníomhaireachtaí Stáit agus Gníomhaireachtaí eile an Rialtais maidir le cur i bhfeidhm 
na straitéise.

Leanfaidh an Grúpa Oifigeach Sinsearach de mhonatóireacht a dhéanamh ar fhorbairtí agus cuirfear 
athbhreithniú ar an straitéis i mí na Nollag 2021 san áireamh lena chur i gcrích ag pointe leath bealaigh shaolré 
Éire Dhomhanda 2025, lena n-áireofar na gealltanais bhunaidh agus cibé an bhfuil siad fós ábhartha nó nach 
bhfuil a iniúchadh.§

Arna hullmhú ag Roinn an Taoisigh  
Márta 2021 

www.gov.ie/eiredhomhanda

 


	1.	Introduction 
	1.1 Enterprise Policy Context 
	1.2 Importance of Manufacturing to Ireland 

	2.	Vision and Goals
	2.1 A Vision for Industry 4.0 in Ireland 
	2.2 Goals of Ireland’s Industry 4.0 Strategy

	3.	Industry 4.0 Strategy Actions 
	Theme 1: Future Manufacturing Ireland
	Theme 2: Awareness and Understanding of Concepts 
	Theme 3: Exploring and Planning
	Theme 4: Implementation of firm-level Industry 4.0 Strategies 
	Theme 5: Framework Conditions for Industry 4.0 


